
 Tazwart tamatut 

Tasekla tamaziɣt tamensayt d tasekla  yellan d timawit, tiwsatin-is ttruḥent srid 

seg yimi ɣer temeẓẓuɣt, tebna ɣef tmusni d ccfawat. Tella d sin n leṣnaf tawsit n tesrit 

am tmucuha,ungal, akk d tewsit n tmedyazt am usefru, inzan, icewwiqen. 

Ma nuɣal-d ɣer tmedyazt d tawsit tagejdant n tsekla yemxalafen ɣef tin n tesrit 

ama deg lebni ama deg tɣessa, tesɛa azal d ameqqran deg tmetti taqbaylit akken i d-

yenna SALḤI1« Tamedyazt d tawsit n tsekla, tesɛa lewsayef i tisemgaraden ɣef tesrit». 

 Tamedyazt d allal i yesqdec umedyaz i wakken ad yesnfali iḥulfan-is deg-s aṭas 

n tewsatin am tamedyazt n tyemmat( azuzen, aserqes) ama d tin lfuruḥ 

(urar,tibuɣarin,....) ama d tmedyazt tadeyyanit (taqsit, acekker) neɣ d tin uxeddim( izli, 

acewwiq) 

 Ma nuɣal-d ɣer tewsit n ucewwiq yesɛan amḍiq ameqqran deg tmedyazt 

taqbaylit d ṣṣenf n tmedyazt timawit tamensayt i d-ttawint tlawin deg waṭas n tegnatin 

n tmenna akk d waṭas n temsal ama d lferḥ neɣ d lqreḥ. 

 Ihi tzarawt-a ad tili d aglam n yiwudan yettilin deg tmedyazt acewwiq, d aḥric i 

yettekkin deg tuddsa n tmedyazt imi awadem d aferdis agejdan deg lebni n tigawin 

deg-s. 

 Asentel n tezrawt-a “aglam n yiwudam yettilin deg tmedyazt tɣerfant n temnaḍt 

n Tizi n Berber « acewwiq »” d ayen yerzan aglam n yiwudam acku nebɣa ad nwali 

amek yettili uwadem deg wammud n yicewwiqen s useqdec n yizamulen yemgaraden 

yeqqnen ɣer uglam-nni. 

Deg umahil-a ad nesqdec tarrayt n tsnazmult n yiwudam i d-yeskfel Pillippe 

Hamon ɣef yiwudam. Yettak azal d ameqqran iwadem, s useqdec n yizamulen 

yemxalafen yellan deg ugama. 

   Tazrawt-a tebḍa ɣef kraḍ n yiḥricen. 

                                                             
1 SALḤI.M.A, Poésie traditionnel féminine de Kabylie, 2011 

Aḥric amezwura d tasnarrayt ; deg-s ad nexdem asissen n usentel d usagem d 

temnaḍt d timental aɣ-yeǧǧan ad nefran asentel-a akked d usissen n yimesulɣa, ad 

nebder deg-s daɣen aseqsi agejdan d turdiwin d yiswi n umahil. 

Ma d aḥric wis sin n teẓri, ad nefk deg-s tibadutin n temiḍranin i neḥwaj deg 

tesleḍt am tmedyazt, acewwiq d uferdis n uwadem akken ad nessisen tarrayt i nseqdec. 

 Ma yella d aḥric wis kraḍ d tesleḍt ad nekkes iwudam as-nxemin asenqed, sin 

akkin ad nɛel acekker d uɛayer n yal awadem s usemres n yizamulen i wanda qqnen. 

Di taggara ad neglem awadem-nni s ucebbeh ɣer tɣawsiwin yellan deg ugama 

ama d iɣersiwen neɣ d imɣan d yisekla, ama d tiɣawsiwin n ccbaḥa yemgaraden. 

 

 

 

 

 

 

 

 

 



 

 

Aḥric : I 

Tasnarayt 

Tazwert  

Deg uḥric n tesnarrayt ad nawi awal ɣef yiwet n tewsit gar tewsatin n tmedyazt 

“icewwiqen” deg temnaḍt n Tizi n Berber ; ad nexdem assisen n usentel d temnaḍt d 

ussisen n usagem d  yiswi n leqdic-nneɣ.Sin akkin ad d-nefk turdiwin ara yilin d tirririt 

i useqsi agejdan n  leqdic-a. 

1. Assisen n usentel  

Annar n usentel 

Tazrawt-a tekcem deg unnar n tsekla timawit n tmedyazt taɣerfant taqbaylit 

terza “Aglam n yiwudam deg tmedyazt taɣerfant deg temnaḍt n Tizi n Berber 

”icewwiqen. 

 Afran n usentel  

 Aṭas  n tezrawin yemmugen ɣef uglam n yiwudam, maca iwudam deg tmedyazt 

taqbaylit ulac. Ihi neɛreḍ ad negmer icewwiqen yellan deg temnaḍt i nefren , sin akkin 

as- nexdemin tasleḍt yerzan aglam n yiwudam yettilin deg tmedyazt-nni . 

2. Assisen n usagem  

Tazrawt-a i nexdem d aglam n yiwudam deg tmedyazt n Tizi n Berber , 

iwakken ad nexdem aqeddic akken iwata ilaq ad nadi ɣef wid yettcewwiqen ad negmer 

ayen yellan s usekles akk tira , sin akkin as-nexdem tasleḍt i wayen nuḥwaǧ. 

3. Timental n ufran n usentel  

Aṭas n tmental i aɣ-yeǧǧan nefren  asentel-a “ aglam n yiwudam yettilin deg 

tmedyazt n temnaḍt n Tizi n Berber”gar-asent as s-nebder: 

- Asentel-a ulac aṭas n tezrawin yemmugen fell-as . 

- Yesɛa usentel-a azal deg tmedyazt taqbaylit taɣerfant. 

- Iwakken ad ten-herzin ur jellun ara seg tmetti ɣer tayeḍ. 

4. Assisen n temnaḍt 

          Tamnaḍt n Tizi n Berber d yiwet n tɣiwant deg tiɣiwanin n waɣir Bgayet, 

taɣiwant-agi tettabaɛ ɣer  usun (ladayra) n uweqqas, tebɛed azal n 7n yikilumitren 

fell-as d wazal n 35 n yikilumitren ɣef waɣir n Bgayet. Tamnaḍt n Tizi nBerber 

tezga-d deg saḥel n Bgayet , seg tama n umalu taɣiwant n Tici, seg tama n 

usammar d taɣiwant n Ayt Smaɛel d Tasekryut, ma deg tama n wenẓul d tamnaḍt n 

Ayt Tizi yettabaɛen i waɣir n Ṣtif, ma deg lǧiha n ugafa ladayra n Weqqas d ilel 

agrakal.Tamnaḍt n Tizi n Berber teḥuza aṭas n yidgan ad naf deg-s: Tizi Wal, 

Burbiɛa, Taracuct, Ayt Buɛɛissi, Timeɛrest, Medkur, Frida, Iɣil Wiss .....atg.   

5. Iswi n tezrawt 

Iswi n tezrawt-a d assisen n wammud n yicewwiqen yellan deg temnaḍt-nni, sin 

akkin  d aglam n yiwudam yettilin deg-sen  

6. Aseqsi agejdan 

Aseqsi agejdan deg tezrawt syes i ad nebdut anadi , d netta id ak-d- ifetḥen tiwwura 

i umahil 

Deg tezrawt-a aseqsi agejdan “amek i yettili uglam n yiwudam deg tmedyazt 

taɣerfant n temnaḍt n Tizi n Berber ” 

7. Turdiwin  

- Zemren ad illin iwudam d aɣersiw neɣ d imɣan neɣ d imdanen . 

- Zemren ad illin d asugen neɣ d tilawt  

- Izemer ad naf ulac iwudam deg yicewwiqen  

8. Asissen n tmessulɣa 

 

 Timlilit d tmessulɣa  

 

 

o Meryem      

 Ass n 19/ 04/ 2021, mlaleɣ d yiwet n tnelmadt i yeɣɣaren deg tesdawitt, 

timlilit-iw yid-s tella deg tesdawit, dɣa d yiwet n tnelmadt iyi-iceyɛen ɣur-s imi 

meslayeɣ yid-s ɣef leqdic-iw, ihi asmi rziɣ ɣur-s tella teɣseb tesɛa kra n lecɣalat itt-

yettraǧun, ṭṭfeɣ-it-id s uḥellel, tella tessen dacu i d acewwiq ur ufiɣ ara ugur yid-s, 

teqbel s udem yelhan asekles, maca aken i d-nniɣ imi teɣseb tefka-yi-d ala 2 n 

yicewwiqen, fkiɣ-as kra n yisteqsiyen tefka-yi-d tiririt-nsen tekfa tamlilt-iw yid-s.  

o Yamna  

  Ass n 25/04/2018, ffɣeɣ ɣer unnar ttḥufeɣ ɣef tlawin ara d-yefken afus 

n talalt i leqdic i sɛiɣ, dɣa deg abrid-iw ufiɣ-d yiwet n temɣart i wumi 

qqarenYamna  i yesɛan azal n 75 n yiseggasen di leɛmer-is, di tazwara 

mmeslayeɣ-as ɣef usentel-iw, d acu iɣef ttnadiɣ, tenna-yi-d: “ ih am-d-fkeɣ ayen 

ssneɣ”, dɣa asmi as-nniɣ ma zemreɣ am skelseɣ ur teqbil ara, maca aya ur tezriɣ 

ara d ugur ara yiɛewqen axeddim-iw, sin tebda iw ucewweq nekk taruɣ almi 

wwḍen 8 n yicewwiqen, tenna-yid: “dayen i ssneɣ”, maca akken i tenna 

icewwiqen-a ur yelli ara d agla-as, dɣa tekfa tamlilt-iw yid-s. 

 

o Nura 

     Ass n 26-04-2021 ruḥeɣ ɣur tmeṭṭut n taddart i wumi qqarenNura di 

tazwara tugi ay-tefk icewwiqen, Tenna-yid: “ur ssineɣ ara”, zrin sin n wussan 

uɣaleɣ ɣur-s tenna-yi-d: “ad am-d-kfeɣ maca ilaq i d-tasetasmi  ara yili d 

aɣebbar ad iliɣ deg uxxam ur ṭewwiɣ ur ttruḥuɣ ɣer tebḥirt”.  

            Ass n 28-03-2021 uɣaleɣ ɣur-s tenna-yi-d: am-d-iniɣ s tira yakan, qebleɣ ur 

bɣiɣ ara ifqeɛ fell-i; tenna-yid 05 n yicewwiqen tenna-yid dakken telmed-it-nid s 

ɣur imma-s fella-s yeɛfu rebbi, tenna-yid: ma yella wwiɣ-d s ɣur wiyeḍ miteẓra d 

akken wwiɣ-d s usekles, tenna-yid am d-iniɣ yiwen nekk ad ixedmen asmi  temmut 

yemma ,mi d tettsebbiḥ tetru imi temmekti-d yemma-s , sin wellaɣ-d ur kemmleɣ 

ara yid-s imi ur bɣiɣ ara ad ttzeɛfeɣ. 

 

o Kahina 

Ass n 21-03-2021 ruḥeɣ ɣer Kahina, tella tesɛa deg leɛmer-is 28 n yiseggasen 

,teɣra takfa leqraya-ines, aṭas n yicewwiqen i telmed s ɣur nanna-s d temɣarin akken i 

d-tenna, ḥkiɣ-as ɣef  leqdic –iw, tenna-yid: am d-awiɣ ɣefwayen tebɣiḍ , tecna-yi-d 

azal n 2 n yicewwiqen s usekles, taqcict-ayi ur nesɛi ara ugur yid-s acku tɣra tezra acu 

id azal n leqraya d lɛtab fella-s ɣef waya tɛawen-iyi s wayen  tezmer. 

o Tasɛdit  

Ass n30-01-2021 ruḥeɣ ɣer Taseɛdit i yesɛa azal 84 n yiseggasen nniɣ-as: ma 

yella tesneḍ kra n icewwiqen n zik i tettawim deg tmeɣriwin, tenna-yak: iwumi an-

tuḥdujet acu ara txedmet-yessen, yak tetwalim ur sɛin ara azal ɣur-wen tettbiɛem 

ccna n tura ur nesɛi azal, nniɣ-as: ini-yid, nekk ɣur-i sɛanazal acku qqareɣ 

tamaziɣt, sɛiɣ leqdic i yerza acewweq n temɣarin n zik,  sin akkin teqbel, tefka-yi-d 

azal n 3 n yicewwiqen i yesɛan azal yal acewwiq s unamek-is,d usentel-is.  

 

 

o Ɛeljiya 

Tella yiwet n tmeṭṭut d imma-s n temdakelt-iw asmi tesla ɣef  leqdic-iw tenna-

yi-d: imma tessen ad tcewweq maca tehlek ur tezmir ara ad temmeslay, qebleɣ ɣas 

bla asekles , maca Ass n12-04-2021 rziɣ ɣur-s ufiɣ-tt teḥlatenna-yi-d: ala yiwen n 

ucewwiq tenna-yi-d: telmed-iten s ɣur yemma-s mi tella d tamezyant maca yella ayen 

tettu tenna-yi-d: d akken lukan tella yemma-s tedder dili tenna-yid aṭas n 

yicewwiqen, dɣa tefka-yid ala yiwen n ucewwiq,imi ur tecfi ara ɣef wiyeḍ. 

 

o Fatiḥa 

Sliɣ qqaren-d d akken tella yiwet n temɣart tessen ad tcewweq, dɣa rziɣ ɣur-s i 

wakken ay t-ɛiwen,maca tugi tenna-yi-d:nek ur tcewwiqeɣ ara i medden, 

Tcewwiqeɣ i yiman-iw asmi ad xedmeɣ lecɣal-iw, mebla ma yenna-yi-d ḥed, terfa 

fell-i tenna-yi-d ffeɣ seg uxxam-iw, Ass-nni uɣaleɣ ɣer uxxam ur bɣiɣ ara izɛef fell-i, 

zrin kra n wussan  nniɣ-as ad uɣaleɣ ɣur-s ,dɣa deg wass n 15-01-2021 uɣaleɣ ɣur-s  

treḥḥeb zgi tenna-yid: tikkelt iɛeddan  lliɣ zeɛfeɣ ssuffɣeɣ-tt seg-m nniɣ-as: wicqa 

ulac fell-as, tenna-yi-d: sɛiɣ ccerṭ ur qebleɣ ara asekles, dɣa nek qebleɣ imi ur sɛiɣ 

acu ara s-iniɣ, tefka-yi-d  azal n 7 n yicewwiqen yesɛan azal deg temnaḍt n uweqqas. 

o Rbiḥa 

Ass n 12-05-2021 rziɣ ɣur yiwet n temɣart isem-is Rbiḥa i sliɣ tesɛa icewwiqen 

tt-tcewwiq-iten deg tmeɣriwin, di tazwara tugi tkukru tenna-yi-d: ugadeɣ argaz-iw, 

ugadeɣ lhedra n medden di taddart. Zrin kra n wussan uɣaleɣ ɣur-s tenna-yi-d: ur 

kem-terriɣ ara akkenam-d-fkeɣ ɣas cwiṭ.Tefka-yi-d 5 n yicewwiqen d tira kan. 

o Juhra 

Ass n 23 / 05/ 2021 ruḥeɣ ɣur  Juhra yesɛan 69 n yiseggasen sutreɣ-as a yettawi 

icewwiqen n zik  i d-tettawint deg tmeɣriwin ,tenna-ya-k :i wacu in-teḥwajet acu ara 

txedmet yes-sen , nniɣ-as :ḥwajɣ-in acku qqareɣ tamaziɣt sɛiɣ leqdic yerzan ajmaɛ n 

yicewwiqen, icennunt, sin akkin tɛada tefka-iyi-d  azal  4 n yicewwiqen sɛan azal d 

unamek deg tmedyazt taqbaylit. 

o Lubna  

Ass n03/ 06/ 2021ruḥeɣ  ɣur yiwet n teqcict i qqaren-as Lubnatesɛa 24 n 

yiseggasent teqqar deg tsedawit nniɣ-as : tzemret ay tefkeḍ icewwiqen i tesneḍ id-

tttawint temɣarin n zik deg tmeɣriwin tenna-yi-d : ih ad kem-d fkeɣ ayen i wumi cfiɣ 

, sin akkin tefka-yi-d azal 5 n yicewwiqen sɛan azal. 

 

 

o Naḍira  

Ass n 23/ 05 /2021 ruḥeɣ ɣur  yiwet n tmeṭṭut i wumi qqaren Naḍira yesɛan 42n 

yiseggasen nniɣ-as :bɣiɣ am-d-iniɣ ma yella tesneḍ  icewwiqen id-ttawint temɣarin n 

zik ,tenna-y-ak :ih ssneɣ i wacu in-teḥwajet a yelli ,acu ara txedmet yes-sen , nniɣa-

as :qqareɣ tamaziɣt sɛiɣ leqdic i yerza icewwiqen  n temɣarin n zik tefka-yi-d azal 4 n 

yicewwiqen sɛan azal deg leqdic-a. 

o Nwara   

Ass n 04 / 06 / 2021 ruḥeɣ ɣur tmeṭṭut isem-is Nwara  i yesɛan azal n50 n 

yiseggasen nniɣ-as : ma yella tesneḍ kra n yicewwiqen i d-tettawint temɣarin n zik, 

tenna-yi-d :ala a yelli ɣur-neɣ dlɛibma yella taɣuct-iw as-aslen medden  nniɣ-as  : 

ur ttaggad ara ḥed ur kem-mi ssel bɣiɣ aka ad jemɛaɣ i tezrawt i xedmeɣ dayakan, 

tefka-yi-d yiwen n ucewwiq. 

o Safiya 

Ass n 02 / 06 / 2021 ruḥeɣ ɣur yiwet tettawi-d icewwiqen isem-is a Safiya tesɛa 

36 n yiseggasen nniɣ-as :a xalti safya bɣiɣ am-d-iniɣ ma tzemret ay d-tefkeḍ kra 

icewwiqen n zik  tenna-yak: ih a yelli am d-awiɣ ayen ssneɣ d wayen i cfiɣ nekk 

ḥemmleɣ win yebɣan ad iɣer. 

o Xuxa   

Ass n 23/05/2021 ruḥeɣ ɣur tmeṭṭut tettwassen Xuxa i yesɛan azal 49 n yiseggasen 

nniɣ-as : ma yella tesneḍ kra n  yicewwiqen n zik i d –ttawimt  ,  tenna-yak : i wacu a 

yelli ma teɣɣarem ɣef wanect-a deg leqra-nun ,nniɣas .ih a xalti tzemreḍ tura ay d-

tefkeḍ terra-d: ih am-d-ffeɣ acku d lḥaja lɛali i txedmet tebɣitad taweḍ tutlayt-

nneɣ ɣer medden, teffa-iy-d azal  n 5 n yicewwiqen i fazzen . 

 

 Tafelwit n tmessulɣa: 

Isem  Lɛmer  Aswir n 

tɣuri  

Tamnaḍt  Laṣel-is  Tawil n 

ugmar  

Amaḍan  

Meryem  21n 

yiseggasen  

Teɣra  Tizi n 

Berber  

Ayt Buɛissi  Asekles  2 

Faḍila  45 n 

yiseggasen  

Ur teɣri 

ara  

Tizi n 

Berber  

Tizi Wal  Tira d 

usekles  

5 

Yamna  75n 

yiseggasen  

Ur teɣri 

ara  

Tizi n 

Berber  

Ayt buɛissi  Tira  8 

Nura  60 n 

yiseggase  

Ur teɣri 

ara  

Tizi n 

Berber  

Tizi Wal  Tira   5 

Kahina  28 n 

yiseggasen  

Teɣra  Tizi n 

Berber  

Tizi Wal  Asekles  2  

Taseɛdit  84 n 

yiseggasen  

Ur teɣri 

ara  

Tizi n 

Berber  

Burbiɛa  Asekles  3 

Ɛeljiya  58 n 

yiseggasen  

Ur teɣri 

ara  

Tizi n 

Berber  

Burbiɛa  Asekles  1 

Rbiḥa  52n 

yiseggasen  

Ur teɣri 

ara  

Tizi n 

Berber  

Tizi n 

Berber   

Tira  5 

Fatiḥa  65n 

yiseggasen  

Ur teɣri 

ara  

Tizi n 

Berber  

Tizi Wal  Tira  7 

Xuxxa  49 n 

yiseggasen 

Ur teɣri 

ara  

Tizi n 

Berber  

Ayt smaɛel  Tira  5 

Juhra  69n 

yiseggasen 

Ur teɣri 

ara  

Tizi n 

Berber  

Berǧ Mira  Asekles  4 

Naḍira  42n 

yiseggasen 

Ur teɣri 

ara  

Tizi n 

Berber  

Ayt ɛissiwt  Tira  4 

Safiya  36n 

yiseggasen  

Ur teɣri 

ara  

Tizi n 

Berber  

Artatas(suq 

letnin) 

Tira d 

usekles  

8 

Lubna  24n 

yiseggasen  

Teɣra  Tizi n 

Berber  

Artatas(Suq 

letnin) 

asekles 5 

Nwara  50n 

yiseggasen  

Ur teɣri 

ara  

Tizi n 

Berber  

Ayt ɛli 

umḥend  

Tira  1 

9. Tasnarayt: 

 Tarrayt n umahil 

Tarrayt n umahil d tarrayt i d- yessumer Ph.HAMON tasnazmult izerwen iwudam . 

 Tasnazmult 

D tamiḍrant i d-yettwasbadun am wakken d tussna n yizamulen, d tiẓri i yerran 

lwehla-s i yizamulen yellan deg tmettiyin yemgaraden mačči deg tesnilest.  

               

             Tazrawt-a tebḍa ɣef kraḍ n yiḥricen. 

 Aḥric amezwaru.  

D ayen yerzan tasnarrayt n umahil ad nexdem deg-s assisen n usentel d usagem 

d yiswi, aseqsi agejdan d turdiwin d tarrayt i yezmer  ad neḍfer i wakken  ad nessaweḍ 

tazrawt ɣer taggara. 

 Aḥric wis Sin.  

D aḥric n teẓri  ad nawi deg-s awal ɣef tbadut n tarrayt  d tbadut n tmedyazt d 

tewsit n yicewwiqen, d yiwudam d leṣnaf-nsen . 

 Aḥric wis kraḍ 

D tesleḍt, deg-s an neɛreḍ ad nexdem tasledt i yiwudam akk d tira n wammud n 

yicewwiqen i d- negmer. 

 

  Taggrayt  

               Deg uḥric n tesnarrayt-a nefka-d tikti tamattut ɣef usentel d leqdic ara 

nexdem, nefka-d assissen n usentel d wammud, d tarrayt i nezmer ad neḍfer i wakken 

ad yeshil lebni n leqdic d wa ad yaweḍ ɣer yiswi. 

 

 



 

 

Aḥric : II 

Tiẓri 

Tazwert 

 Deg uḥric n teẓri ad nessisen tasekla taɣerfant d tewsatin-is, ad nawi awal 

ɣef ucewwiq d tegnatin n tmenna , ad yilli daɣen umeslay ɣef tarrayt n leqdic d 

yiwudam d twuriwin-nsen deg tmedyezt taɣerfant n temnaḍt n Tizi n Berber. 

1. Tabadut n tmedyazt taɣerfant  

Tamedyezt, d tawsit  n tsekla taqbaylit taqburt d tin yellan timawit tettwaḥrez s 

cfawat,  tedder aṭas n leqrun-aya ɣef wayen i d-yenna Memmeri .M: «tamedyazt d 

tumant mazal-itt tedder temnaɛ-d aḥric n tsekla seg tatut, tasekla timawit ur teṭṭaṭṭaf 

ara aṭas n wakud »1.  Yenna-d daɣen.Basset.H « Tamedyazt n leqbayel tamedyazt 

taɣerfant » 2. 

Tamedyezt d tawsit n tsekla tesɛa tulmisin i-tt yessemgaraden ɣef tesrit. 

tuddsiwin d taɣessa n tesrit d tin n tmedyezt mxalafent , lan yiferdisen (am tmeɣrut , 

afyir …).Issuddusen talɣa n uḍris , ifyar ttemseḍfaren wa deffir wa mi  ara yekfu 

yiwen ad yebdu wayeḍ .  

Tamedyezt taqbaylit taɣerfant tettawi-d ɣef wayen yettidir umdan deg tmetti d 

wayen akken icudden ɣer yidles n ugdud. Akken I d-tenna : Oulebsir..F:« Tamedyazt d 

tmetti ur ttemfaraqent ara »3. 

         Tawsit-a d tin yellan seg zik, ad naf tesɛa talɣa d ugbur d ayen yemmugen s 

uẓawan d tmeɣrut tetteddu ilmend n wakud d wayen i d- yenna Mouloud. M 1991 sb 

19:  «Tamedyazt taqburt d imdanen ur nesƐi ara idles i tt-id –ixedmen wwin-tt-id seg 

tilawt taɣerfant d tudert n yal ass id -ssuqlen seg wanya »4. 

                                                             
1 MAMMERI.M, 1991, sb95« la poésie orale en Kabyle est un phénomène encore très vivant, elle échappe en 

partie a la malédiction inhérent a toute littérature orale son instantanéité». 
2 BASET.H, 1920, sb243« la poésie chez les Kabyles comme chez les berbées,est essentiellement populaire» 
 
3 OULEBSIR.F «Poésie et la société sont inséparables». 

 
4 MAMMERI.M,1991,sb19«les poèmes primitif crées des hommes sans culture pour d’autres hommes encore 

plus malhabiles qu’eux a se détacher de la réalité quotidienne ne font que d’oublier la vie de tous les jours, la 

traduire en rythme».                                                                                                                                                                                                                                                                                                                                                                                               

 
5MAHFOUFI.M, 200, sb185« c’est la musique religieuse, désignée de façon générale(Adekker), comporte 

plusieurs genres, le mot adekker est la forme Kabylisée de mot arabe dikr». 

2. Tiwsatin n tmedyezt 

2 .1. Tamedyezt n tadeyyanit  

 

2 .1.1. Taqsit n ddin 

D tawsit seg tewsatin n tmedyezt taqburt d  aḍris aɣezfan yesɛa azal n 500 n 

yifyar , yettili gar tesrit d tmedyezt , yesɛa assaɣ d ameqqran . yettawi-d ɣef yisental n 

tesreḍt, amawal-is yeččur d awalen n taɛrabt.  

Md : taqsit n sidna Brahim . 

2 .1.2. Adekker 

D tawsit seg tewsatin n tmedyezt  tadeyyanit tettili-d deg waṭas n tegnatin 

ttawin-tt-id tlawin akk d yirgazen deg lemqamat  deg lawan n lmut. Akken I d- yenna: 

MAHFOUFI. M: « d azawan n tesreḍt yeskanay-d s wudem amatu (adekker) yesɛa 

aṭas n tewsatin. Awal-a talɣa-s tekka-d seg taɛrabt diker »5 .  

2.2. Tamedyazt n uxeddim . 

2.2.1. Acewwiq  

                       D tawsit Seg tewsatin n tmedyazt taqburt tawin-tt-id anagar tlawin deg 

zawiyyat, neɣ deg temsal n lferḥ akk d leqreḥ, akken I d- yenna Amezian deg tezrawt-

is: « Acewwiq d tamedyazt n tlawin yettwacnan sumata ɣef leḥzen»6 .  

2.2.2. Izli  

                   D tawsit seg tewsatin n tmedyazt n uxeddim tawin-tt-id tlawin s yisefra n 

tayri maca s tugdi acku ur sɛin ara tilelli I wakken ad senfalint iḥulfan-nsent , tignatin 

anda I d-ttawint deg tala ,tameɣra , neɣ lexla  mi ara zedment .   

 

2.3. Tamedyezt n tyemmat. 

2.3. 1. Azuzzen : 

D tawsit n tmedyezt tamensayt, tawsit-a tettawi-tt-id tyemmat mi ara tebɣu ad 

tesgen mmi-s s ssuṭ ḥninen, yesbadutt-id Djellaoui M: « tettawi-tt-id tyemmat s ssuṭ 

ḥninen, mi ara ad t-tthuz iḍufan iwakken ad as-d-yas yiḍes »7 .  

                                                                                                                                                                                              
 
 
6 AMEZIAN.A, 2008/2009, sb53 «acewwiq c’est une  poésie féminine chantée a thématique généralement 

mélancolique». 

2.3.2.  Aserqes : 

D tawsit seg tewsatin n tmedyazt n tyemmat, tettawi-tt-id mi ara yekker mmi-s 

seg yiḍes i wakken ur itettru ara. 

2.4. Tamedyazt n lfuruḥ.  

2.4. 1. Urar  

D tawsit seg tewsatin n tmedyazt n lfuruḥ, ttawin-tt-id deg lawan n zwaǧ neɣ 

deg tlallit n uqcic d ṭthara (lextana), tcekkiren-d axxam n tmeɣra. Din tilawin ttfarasent 

tagnit i wakken ad kksent ɣef wulawem-nsent ttawin-tt-id ɣef tayri gar tmettut d urgaz  

gar yimawlan.  

2.4. 2. Tibuɣarin : 

D tawsit n tmedyazt n lfuruḥ ttawin-tt-id deg tmeɣriwin, ttwacnawent s taɣect 

mebla allalen-nniḍen tcekkiren-d isli d teslit d yimawlan-nsen .  

2.4. 3. Azenzi n lḥenni : 

D tawsit seg tewsatin n tmedyazt n lfuruḥ, yebna ɣef yisefra i- d yettawi 

umedyaz deg tmeɣriwin s wawal i d- yenna Salḥi M . A: «D tawsit n tmedyazt s 

uzawan icudden srid ɣer ccna n tmeɣriwin, yetillin gar  twaculin ama deg tlallit n 

lṭufan neɣ deg zzwaj.»8 

3.  Tabadut ucewwiq. 

         D tawsit deg tewsatin n tmedyazt taqbaylit tamensayt tebḍa ɣef sin n yiḥricen, 

aḥric n tmedyazt d uḥric n uzawan, yesɛa azal d ameqqran deg tmetti taqbaytit, 

Djellaoui M yesbadu-t-id. yenna-d: « Acewwiq d yiwet n tewsit gar tewsatin n 

tmedyazt tamensayt , yusa-d yisem-agi seg umyag ( cewweq ) yesɛa anamek ccna s 

ssuṭ ɛlayen yessakayen»9 

 

Acewweq deg tudert n yal ass yettwaseqdac deg waṭas n tegnatin am uzeṭṭa. , 

ttawin-tt-id tlawin mi ara xedment lecɣal deg uxxam uḥed-nsent , akk mi ara ilint d 

agraw deg lemqamat , deg temsalt n leqreḥ d lefreḥ». 

                                                                                                                                                                                              
7 DJELLAOUI.M, HCA, 2007, sb130. 

 
8 SALḤI.M.A« poésie traditionnel feminime de Kabylie,éd,ENAG,2011,sb09 . 

 
9 DJELLAOUI.M, HCA, 2007, sb41. 

         Ttawin-d tawsit-a irgazen deg lexla neɣ deg tfellaḥt am umgar d userwet, akken i 

d-yenna-d Djellaoui M: «Acewwiq ttawin-t-id yirgazen akken daɣen it-id-ttawint 

tlawin, maca akken i-tt-id ttawint tlawin yeṭṭaṭaf akud deg tugnet n lecɣalat I 

xeddment, syin s ɣur-s d tagnit i yettunefken i tmeṭṭtut i wakken ad tessenfali ɣef 

yiḥulfan-is »10.  

          Acewwiq yeṭṭef amḍiq d ameqqran deg tudert n yimdanen deg tmetti i ttidiren, d 

wansayen i sɛan acku tameṭṭut s yes i d-ifetteḥ tawwurt n wul-is deg lefreḥ neɣ deg 

leqreh neɣ d tayri melba akukru neɣ tugdi seg tmetti, yenna-d Mhenni M: « Acewwiq 

deg tenɛamrin d ccna n yicewwiqen n tayri s taɣect n tirurda tilellit. awal-a yettuseqdec 

deg tmettiyin anda yettili radyu».  D aknaw n istixbar sseqdacen-t  ula deg tegnatin n 

ccnawi n tesreḍt n udekker maca anda tiwurda ur tt-ban-ara »11 

4. Tignatin n tmenna n ucewwiq: 

4.1. Axxam: tettawi-d tmeṭṭut acewwiq deg uxxam mi ara tili txeddem lecɣal-is ama 

tettnawal neɣ tessirid neɣ teẓẓaḍ, tettawi-t-id iwakken ad tesḍhu iman-is neɣ ad 

tsenfali iḥulfan-is, ad teẓẓuẓen dreyya-s. 

4.2. Urar: tettawi-d tmeṭtut acewwiq deg tegnit n lfuruḥ am tmeɣra neɣ ṭṭhara. Urar 

yemxalaf ɣef yicewwiqen i d-ttawint deg tegnatin-nniḍen acku ilaq ad yili s 

useqdec n uẓawan. n yicewwiqen-agi n wurar, ttilin d acekker n yisli d teslit d 

yimawlan-nsen. 

4.3. Lexla: ttawint-d tlawin icewwiqen deg lexla, mi ara ruḥent ad megrent, ad 

leqḍent azemmur, neɣ d takessawt n lmal. Ttawin-d icewwiqen-nni d asedhu neɣ d 

acetki ɣef wayen yellan deg wulawen-nsent sɛeddayent lweqt. 

4.4. Tala: tala, deg-s i ttnejmaɛent tlawin I wakken ad sirḍent iceṭṭiḍen neɣ ad 

agment aman, ttfarasent deg-s tagnit ttawint-d icewwiqen d amwanes seg tugdi n 

ubrid. 

4.5. Lǧnaza: ttawin-tt-d tlawin icewwiqen deg lǧanazat, deg lawan n leḥzen anda 

tcekkirent win yemmuten, akken ad sexfifent leḥzen ɣef yimawlan n lmut-nni. 

5. Tabadut n tsnazmult d uzamul: 

                                                             
10 DJELLAOUI.M, 2009, sb144 
11 MAHFOUFI.M, sb278, chant de femmes en Kabylie et rites au village, CNRAH, 2006.Alger 

5.1. Tasnazmult: 

Tasnazmult d awal uddis (Semiologie) yebḍa ɣef sin yeḥricen (semio) yesɛan 

anamek n: « azamul» akk (logie) yesɛan anamek n: « tiẓri» ɣef waya tasnazmult, d 

tussna n uzamul akken i d-yenna: Giuraud P: «  tasnazmult d tazrawt n yinagrawen n 

yizamulen ur d isnalsanen»12  

Tasnazmult d tiẓri ixeddmen tazrawt i yizamulen daxel n tmetti, tabadut-a tettuɣal i 

tallit n teglest ɣur yigrigiyen. Imi tasnazmult d tusna n uzamul tettwaseqdac deg waṭas 

n taɣulin am tujjya tafelsafit…egt, ad naf tesɛa anamek n tussna n uwadem d tusna n 

teywalt.  

Ma deg tsekla tettuneḥsab d taẓuri, d taywalt i ireṣṣan ɣef unagraw n uzamul ɣef 

wawal n Giuraud P. imi I d- yenna: «tiẓri-agi n tesnazmult tewwi-d azar ɣer uxeddim n 

yimselɣayen n rrus deg yiseggasen n 20 ḥesben azɣan aseklan am wakken d tazrawt 

taɣesawit i ugbur »13 ikemmel-d awal-is: «tasnazmult taseklant ass-agi tennerna s 

yimasiḥen igliziyen d literature wis senshaft d usezɣan amaynut arumi,…etg»14 

5.2. Azamul: 

D awal deg tmedyazt yettemcabin d unamek d lemɛani uffiren yellan deg-s, 

nesseqdac-it deg lebni n tmedyazt anda ur nezmir ara ad nessenfali s wudem usrid, rnu 

ɣef waya tettak-d ccbaḥa i tutlayt n umedyaz, akken I d-yenna Djellaoui M« d akken 

tamedyezt taqburt, tessaxdam aṭas azamul,dɣa wagi yettawi-t-id umedyez s ɣur ugama, 

neɣ seg wayen i-as d-yezzin d anecta-agi it-yeǧǧan yeshel I lefhama n win ara 

yeɣren»15. 

6. Tabadut n uwadem: 

Awadem d aḥric agejdan deg wullis ama d tamedyazt neɣ tesrit,  yezmer ad yili 

d tilawt neɣ d asugen, fell-as i bnant tigawin, ur tezmir ad tili tuddsa n uḍris mebla 

awadem, yenna-d Salḥi M A. deg usegzawal-is: « awadem d aferdis agejdan di tesleḍt 

                                                             
12 GUIRAUD.P, Sb 5« la sémiologie comme l’étude des systémes de signe n linguistique» 
13GUIRAUD,P, la sémiologie, que sais-je,3 eme ed, presses universitaire de France,1977,sb 82« cette approche 

sémiologique a sa source dans les travaux des formatistes russ qui, dés les années 20, concoivent la critique 

littéraire comme une étude de la structure des contenus». 

 
14 Ibid,p83«cette sémiologie de la littérature est aujourd’huit en plein devloppement avec New critique anglo-

saxon, la littératurwissenschft germanique,la nouvelle critique francaise,etc».. 

 
15 DJELLAOUI,M,tiwsatin timensayin n tmedyazt taqbaylit, hca,2007,sb 147 

n tsiwelt, am netta am tigawt, am tkerrist, am wakud. Ur yessefk ara ad isaɛdel yiwen 

gar uwadem d umdan, yettili kan deg uḍris. tudert-is teqqen ɣer tin uḍris: tbeddu s 

wawalen imezwura n teḥkayt tkeffu s taggara n tɣuri n teḥkayt: akken ad yili uwadem 

(am netta am umsiwel d umsiwel, yessefk ad yili uḍris. ma yella d amdan yettidir di 

tilawt ur yeḥwaǧ ara aḍris akken ad yili»16.  ɣef waya awadem yemgarad ɣef umdan 

imi amdan yettidir di tilawt ma d awadem yettili d asuggen n umedyaz, yessexdam-it I 

wakken ad yawi lwilha n yimeɣriyen akken ad ɣren neɣ ad slen, iwudam-agi llan wid 

yesfraḥen, d wid yesḥzanen, llan wid n diri d wid yelhan akken i d-yenna  Rauer Y: « 

Iwudam sɛan azal d ameqran deg tuddsa n teḥkayt sbganen-d tigawt daɣen sdukkulen 

tigawin ttakken-asent anamek, yerna taḥkayt akken ma tella d taḥkayt n yiwudam.»17 

Tiẓriyin n tsekla yemxalafen rran-tt lwelha-nsent, d uxemmem-nsent ɣer tnakti 

n yiwudam, imi awadem d aferdis agejdan deg uḍris aseklan, imnuda akken ad fehmen 

ugar awadem d wazalen I yesɛa deg tsekla timawit d tin yuran sqedcen timusniwin-

nniḍen yerzan (psychologie,sociologie,semiologie.) 

7. Tawuri n uwadem: 

7.1. Tamlilt tasentalant: d tawuri i d-yettaken azal d ameqqran i usentel d uwadem 

deg tmedyazt, nezmer ad t-naf deg tigawin d yineḍruyen ixeddem uwadem deg 

lebni n tmedyazt-ines. 

7.2. Tamlilt tamasgant: d tawuri i aɣ yettaǧan ad nzer wa ad negzu d acu i d tamlili 

n yal awadem d wazal-is deg tmedyazt. 

8. Tiwsatin n uwadem  

Deg tmedyazt ad naf sin n leṣnaf n yiwudam; iwudam igejdanen; d yiwudam 

isemmaden (inaddayen). 

8.1. Iwudam igejdanen: 

D awadam yettilin seg tazwara alma d taggara n tmedyazt, fell-as i bnant 

tigawin yellan deg-s: D netta i d aṣaḍ yeslḥaw tigawin d ineḍruyen yellan deg 

tmedyazt. Awadem yezmer ad yili d awadem i d-yekkan seg tilawt am umdan neɣ d 

                                                             
16 SAḤLI.M.A, asegzawal ameẓyan n tsekla,ed, L’ODYSSée,Tizi-OUZOU,2012,40 

 
17REUTER.Y, introduction a l’analyse, de romon, 2ed, Armznd colin Pris ,sb51«Les personnages ont un rôle 

essentiel dans l’organisation des histoires il déterminantes actions relient et leur donnent du sens» 

asugen yeffeɣ ɣef wayen yellan deg tilawt akken daɣ izmer ad yili s wudem yelhan 

neɣ s win n diri. 

8.2. Iwudam isemmaden (inaddayen):  

D awadem ur d-nettuɣal ara s waṭas deg tmedyazt, maca llant tigawin d netta 

itt-islḥawen, yezmer ad yili d amalal yettɛawan aṣaḍ i wakken ad yaweḍ ɣer yiswi 

akken izmer ad yili d amnamer mgal aṣaḍ, mxalafen seg tmedyazt ɣer tayeḍ. 

 

Taggrayt  

Deg taggara n uḥric nessaweḍ nefka-d kra n yisallen yerzan tasekla timawit n 

tmaziɣt, akk newwi-d awal ɣef tmedyazt taɣerfant d yiwet n tewsit seg tewsatin-is, 

tawsit n ucewwiq d tegnatin n tmenna-ines. Sin akin deg uḥric-a, nessmres tasnazmult 

n yiwudam ilmed n Phillippe Hamon i wakken ad neglem iwudam yellan daxel n 

ucewwiq akken mi ara nuɣal ɣer uḥric n tesleḍt ad nesbeyyen ineḍruyen i d-nesbadu s 

imdyaten wa ad neglem iwudam yettilin deg wammud n yicewwiqen n temnadt n Tizi 

n Berber. 

 

 



 

 

Aḥric : III 

Tasleḍt 
 



Aḥric n tesleḍt 
 

19 
 

Tazwert: 

Deg uḥric-a ad nesleḍ ammud n yicewwiqen n temnaḍt n Tizi n Berber s 

usemres n tarrayt n tesnazmult n yiwudam n Pillippe Hamon. Awadem d aferdis 

agejdan ur yezmir ara ad lḥun yineḍruyen yellan deg ucewwiq, deg tazwara n uḥric-a 

ad nɛeddi ad d-nekkes  wa ad nesnqed  iwudam deg wammud, ad nemmeslay fell-asen, 

sin akkin ad yili ucekker d uɛayer n uwadem s usemres n waṭas n yizamulen ama d wid 

n yiɣersiwen, isekla, imɣan, tiɣawsiwin  yellan deg ugama, akk d tid n ccbaha. 

1. Tukksa d usenqeḍ n yiwudam deg wammud n yicewwiqen: 

Tamedyazt tarusridt d tin i d-yettawin s wudem uffir, deg-s sseqdacen izamulen 

i wakken ad senfalin. Amedyaz yesseqdac ayen yellan deg ugama ama d iɣersiwen, 

isekla, imɣan, neɣ tiɣawsiwin n ccbaḥa. 

ɣef waya deg wammud n yicewwiqen i d-negmer  llan waṭas n yiwudam ( isli, 

tislit, bab n tmeɣra, lal n tmeɣra, tamɣart, aqcic, taqcict, lwaldin. Si muḥend U lḥusin), 

yettili-d uglam n yiwudam-i s ucekker d uɛayer s usemres n yizamulen. 

A. Isli  

D aferdis agejdan deg wammud-a, yesɛa azal d ameqqran deg tmetti, yettili-d 

uglam-is s ucekker d ucebbeh ɣer yiɣersiwen (aɣilas, lbaz), ɣer yisekla (ayazu n 

ṭṭmer), ɣer tɣawsiwin n ugama (ayyur, itri) akk tɣawsiwin n ccbaḥa (taɛmamt). 

Yesseqdac izamulen-a i wakken ad ibeyyen azal n uwadem deg wammud. 

B. Tislit 

D awadem, yettili-d uglam-is s uɛayer d ucebbeḥ, anda deg uɛayer yesseqdec 

azamul n uɣersiw (qirnit), ma deg ucekker tiɣawsiwin n ccbaḥa (taxelxalt n lfeṭṭa), 

iɣersiwen (tasedda tawraɣt, tasekkurt)  sseqedc-iten  i wakken ad ibeyyen ccbaḥa d 

ccan i tesɛa deg tmetti. 

 

C. Tamɣart 

D awadem, yettili-d uglam-is s uɛayer anda deg-s icebbeh-itt ɣer useklu (ilili) i 

wakken ad  iseɣli deg ccan-is. 

D. Aqcic 

D aferdis agejdan deg wammud n yicewwiqen, yettili-d uglam-is s ucekker anda 

icebbeh-it deg wammud ɣer yiɣersiwen (lbaz aḥrur) akk d tɣawsiwin n ccbaḥa( ddheb 

d lmerjan) akken ad as-d-ibeyyen azal-is. 

E. Taqcict 

yettili-d uglam-is s ucekker d usemres n yizamulen yemxalafen am tɣawsiwin n 

ccbaḥa (ddheb) akk d yimɣan ( nwar n yidmim). Yesseqdec-iten i wakken ad ibeyyen 

azal n uwadem-a deg lebni n ucewwiq. 

F. Lwaldin 

acekker-nsen deg wammud n yicewwiqen yettili-d s usemres n uzamul n yisekla 

(tejra leḥlu). 

G. Si Muḥend Ulḥusin 

d awadem agejdan deg ucewwiq anda yesseqsec azamul n yimɣan (tacetbubt n 

nneɛneɛ) i wakken as-ixdem aglam. akk ad ibeyyen azal-is deg wammud. 

2. Aglam n uwadem deg wammud n yicewwiqen  

A. Isli                        

 Acekker d uɛayer n uwadem s usemres n uzamul 

Awadem Izamulen, yeqqnen i uwadem deg wammud n 

icewwiqen 

Anamek n uzammul  

ammud 

Asatal Azamul  

 

 

Isli 

- A sidi ɛarus a leɛyun 

n ṭṭir 

- A sidi ɛarus a lqayed 

urabeḥ 

- A sidi ɛarus aya yṭiṭ 

- A lɛyun ṭṭir 

 

- A lqayed urabeḥ 

 

- Aya yṭiṭ amellal  

- Lmeɛna-s izad 

di ṣṣifa d 

ccbaḥa 

- Yesɛa azal 

meqqer yerna 

 

 

Nura 

amellal 

 

lhiba d ccan 

- cbaḥa d lhiba  

 

 Aglam n uwadem deg wammud  

 Acebbeh ɣer yiɣersiwen: 

 Aɣilas: d aɣersiw yettidir deg teẓgi yecbeḥ yerna yesɛa lhiba, argaz 

yellan am uɣilas d win yufraren gar yirgazen, d win yesɛan lhiba d 

tebɣest, ccan, d netta i d agellid deg uxam  

Md1     menhu d in-ceyyeɛ i Weqqas  

i d-iddu ukustim iqas  

ad t--yels yisli i d  aɣilas. 

Md2:     

As-neldi taynant i mmi-s n  uɣilas . 

A yazu n ṭṭmer yenzan deg Weqqas  

Ayyur deg tegnaw itri deg teɣyab-is 

A yezyan ɛarus ma as-zzin lehl-is 

 Lbaz:d ṭṭir yetferfir deg yigenni yesɛa sser d lhiba yettidir deg teẓgi 

yettruḥu anda as-yehwa, d azamul n leḥkem 

Md1     

As-neldi taynant i lbaz azerqaq 

A yazu n ṭṭmer yenzan deg leswaq 

As-neldi taynant i lbaz  utumi 

A yazu n ṭtmer i tesɣa Lpari 

As neldi taynant i lbaz imrebbi 

Ayazu n ṭṭmer yenzan deg Uqbu. 

 acebbeh ɣer yisekla: 

 a yazu n ṭṭmer: d aseklu yettili deg tniri (seḥra) yettak-d ṭṭmer ziḍen 

lmeɛna-s ccbaḥa di ṣṣifa, win yemmugen am ugazu n ṭtmer d win 

yessnen ad imeslay neɣ cebḥen wawalen-is. 

Md1 

As-neldi taynant i mmi-s uɣalas  

A yazu n ṭṭmer yenzan deg Weqqas  

As-neldi taynant i lbaz imrebbi  

A yazu n tmer yenzan di lpari. 

 

 Acebbeh ɣer tɣawsiwin yellan deg ugama: 

 Ayyur: yettili deg yigenni, yettban-d deg yiḍ, yettak-d tafat. Zik ḥesben-

yes ussan d wayyuren. yesɛa azal meqqren imi imdanen ttrajun ayyur 

lɛid i wakken ad farsen taswiɛt n lferḥ . Amdan yallan am wayyur d wi 

yellan yesɛa lhiba. 

Md1: 

A yezyan ɛarus ma as-zzin lehl-is 

Ayyur deg tegnaw u serxa i uqamum  

A yezyan ɛarus ma as-zzin lɛmum. 

 Itri: yettili de yigenni, yettak-d tiziri i lqaɛa d tafat i yimdanen i wakken 

walan abrid i tekkes ṭtlam. lmeɛna-s d amdan izaden di ccbaḥa, yetfeǧǧiǧ 

wudem-is. 

Md1: 

A yezyan ɛarus mi zzin wayetma-s  

Itri deg tegnaw yeffa-d tiziri  

A yezyan ɛarus lbaz imrebbi 

 Acebbeh ɣer tɣawsiwin-nniḍen n ucebbeḥ: 

 Taɛmamt: d taɣawsa tettrussu safel n uqerruy, tcebbiḥen s yes, wid 

yesɛan azal deg tmetti itt-yettlusun acku teɣlay. Lmeɛna-s d win yesɛan 

lhiba d ccan. 

Md1: 

A sidi ɛarus al kayes 2  

A bu teɛmamt treyyes 2 

Ccwayeɛ-ik uwḍen Tunes 2 

 

B. Tislit: 

 Acekker d uɛayer n uwadem s usemres n uzamul: 

 

Awadem 

Azamul i yeqqnen  i wadem deg wammud n yicewwiqen Anamek n uzamul n 

uwadem 

 

 

ammud 

 

Asatal Azamul 

 

 

 

Tislit 

- lɛeslama s lɛrusa a 

tajeǧǧigt n teffaḥ 

- lɛeslama s lɛrusa a 

tajeǧǧigt n lfires 

- lɛeslama-m a tislit 

lɛeslama a yudem n 

rrbeḥ  

- aha lɛeslama a tislit a 

taqendurt talzayrit   

- Tajeǧgigt n teffaḥ  

- tajeǧǧigt n lfires 

- udem n rrbeḥ 

- taqndurt talzayrit  

- Ccbaḥa d lhiba d 

tezmert 

- Ccbaḥa d ḍrafa 

- Ccbaḥa d sser  

- Ccbaḥa d sser, 

tesɛa nnif d 

lḥerma  

 

 

 

Faḍila 

 

 

 aglam n uwadem deg wammud: 

 acebbeh ɣer yiɣersiwen 

 qirnit: d aɣersiw yettidir deg tqecwalt dayen ur necbiḥ yerna ur yesɛi ara 

azal, lameɛna-s deg ucewwiq dayen n diri d yir lfal. 

Md1: 

Tislit-iw am libaɣit  

Iḥekkun i mmi deg yiḍ 

Isurdiyen-iw i d iḥramen  

Id- yewwin tawenza n qirnit. 

 

 Tasedda tawraɣt: d aɣersiw yettidir deg teẓgi, tawtemt n yizem, tesɛa 

ccbaḥa, lhiba d tezmert, yerna tewɛer. Lmeɛna-s deg ucewwiq d tin 

yesɛan awal d tezmert akken ad teḥkem deg uxxam-is 

Md1: 

Lɛeslama-m a tislit  

Lɛeslama-m a tasedda tawraɣt 

A tasekkurt deg yigenni  

Ad yerḥem rebbi yemma-m  

S lehna i urgaz-im. 

 

 Tasekkurt: d ṭṭir yettidir deg tegnaw (igenni) tecbeḥ aṭas, tesɛa tilelli 

tettruḥu anda as-yehwa tzad di ccbaḥa d nnif. Lmeɛna-s deg ucewwiq d 

tin icebḥen aṭas. 

Md1: 

Lɛeslama-m a tislit  

Lɛeslama-m a tasedda tawraɣt 

A tasekkurt deg yigenni  

Ad yerḥem rebbi yemma-m  

S lehna i urgaz-im. 

 

 Acebbeh ɣer tɣawsiwin n cbaḥa: 

 Taxelxalt n lfeṭṭa: taɣawsa tetcebbeḥ yes tameṭṭut taqbaylit, d ayen 

izaden deg ṣṣifa. Lmeɛna-s deg ucewwiq tameṭṭut ifazen deg ccbaḥa d 

ccan. 

Md1: 

Aha lɛeslama s yimezwura  

Wellan-d seg tmurt n nilla  

Wwin-d taxelxalt n lfeṭta. 

C. Aqcic: 

 Acekker d uɛayer n uwadem s usemres n uzamul: 

awadem azamul i yeqnen awadem deg wammud icewwiqen Anamek uzamul n 

uwadem 

 

ammud 

Asatal azamul  

 

 

 

 

 

 

 

Aqcic  

- Ay a mmi a lmesbeḥ 

n dheb  

- Ay a mmi taxelxalt 

n lfeṭṭa  

- Ay a mmi rriḥa 

lwali  

- A mmi a lqed 

leɛlam 

- A mmi a yucbiḥ am 

lefnar   

- A mmi ɛzizen a lbaz 

aḥrur  

- Lmesbeḥ n dheb  

 

- Taxelxalt n lfeṭṭa 

 

- rriḥa lwali 

- lqed leɛlam  

- am lefnar  

 

- Lbaz aḥrur   

- yesɛa ccan d 

lqima yerna 

cciɛa 

- Ccbaḥa d zzin   

- lqima n mmi-s 

tufrar deg wul-is  

- yesɛa lqed lɛali 

d zzin ifazen  

- yecbeḥ s waṭas 

yerna yesɛa azal  

- yesɛa azal 

meqqren d 

ccbaḥa d tlelli  

 

 

 

 

 

 

 

Rbiḥa  

 

 aglam n uwadem deg wammud: 

 acebbeh ɣer yiɣersiwen: 

 lbaz aḥrur:d ṭṭir yetferfir deg tegnaw, yesɛa tilelli, yettidir deg yisekla, 

yettruḥu anda as- yehwa. Lmeɛna-s deg ucewwiq d win yesɛa tilelli, 

yesɛa azal ɣer yemma-s, yesɛa amkan ɛlayen. 

Md1: 

A mmi ɛzizen a lbaz aḥrur 

   Teṭṭfen lmesbeḥ deg ufus  

Ad cekreɣ mmi iɛzizen 

A win yeǧǧuǧgen deg umnar 

 Acebbeh ɣer tɣawsiwin n cbaḥa: 

 Dheb d lmerjan:d agerruj yettak-d ccuɛ am tafat, sexdam-tt tlawin i 

ucebbeḥ d azamul n tmusni d lḥmala. Lmeɛna-as deg ucewwiq d win 

yesɛan ccan d umkan ɛlayen d wul. 

Md1:    A mmi ɛzizen a dheb d lmerjan 

Tettnadin ɣef tsekkurt uḍebbal 

Ad cekreɣ mmi ɛzizen 

A win ɣef tekleɣ axxam.  

 

D. Taqcict:  

 Acekker d uɛayer n uwadem s usemres n uzamul: 

awadem Azamul i yeqnen awadem deg wammud icewwiqzn Anamek n uzamul n 

uwadem 

 

ammud Asatal Azamul 

 

 

Taqcict 

- A taqcict a tanewwart n 

wezzu 

- A taqcict tanewwart 

udergis  

- A taqcict a tanewwart n 

lmecmac  

- Tanewwart wezzu 

 

- Tanewwart udergis 

 

- Tanewwart n 

lmecmac  

- Tzad di ṣṣifa d 

ccbaḥa 

- Ṣṣifa d ccbaḥa 

 

- Ṣṣifa, tfaz di 

ccbaḥa  

 

 

Rbiḥa 

 

 Aglam n uwadem deg wammud: 

 

 Acebbeh ɣer yiɣersiwen: 

 Ayṭiṭ: d ṭtir, yetferfir deg tegnaw , yettidir ɣef isekla ixedm-d ṣṣut 

ḥlawan i yimesli, yesɛa tilelli.Lmeɛna-s deg ucewwiq d tin yesɛan tilellit 

d ccan d lḥerma. 

Md1:    Ayemma ṭeṭra did-i  

Am uyṭiṭ baba-s yemmut  

ali tejlaq yelɛec  

win ara as-yawin lqut. 

 Acebbeh ɣer yimɣan: 

 Tawerdet taxxuxit: d imɣi yetmagaḏ deg ugama, d tajeǧǧigt icebhen. 

Lmeɛna-s deg ucewwiq d tin izaden di cbaḥa d ṣṣifa  

Md1:    A tawerdet taxxuxit  

I d-irsan ɣef teggura  

D leɛceq-im iyi-isṭaɛfen  

Iqqel-iyi d lehbala. 

 Acebbeh ɣer tɣawsiwin n cbaḥa: 

 Tawizet: d taɣawsa temmug s dheb, d ageruj d awraɣ, tcebbiḥent tlawin 

syes irennuyas di cbaḥa d azamul n cbaḥa. Lmeɛna-s deg ucewwiq d tin 

icebḥen yerna teɣlay tesɛa azal meqqren. 

Md1: 

a tawizet i ɣlayen  

nekk yid-m i bɣiɣ amɛic  

bɣiɣ akem-sɛuɣ yumayen  

ɣas tewwi-iyi lmut maɛlic. 

E. Tamɣart: 

 Acekker d uɛayer n uwadem s usemres n uzamul: 

Awadem 

 

Izamulen I qqnen I yiwudam deg icewwiqen Anamek n uzammul 

n uwadem 

Ammud 

Asatal Azamul 

Tamɣart 

- A tamɣart a tamɣart a 

ṭiṭartin n tsennart  

- A tamɣart a tamɣart 

am ufetit 

- A tamɣart a tamɣart a 

yudem lmusiba 

- A tamɣart a tamɣart 

am lfuḥa 

- A tamɣart a tamɣart 

am iberdan   

- ṭiṭartin n tsennart 

 

- Am ufettit 

 

 

- A yudem n lmusiba  

- Am lfuḥa 

 

- Am iberdan 

 

- Aseɣli lqima  

 

- Acemmet d 

uɛayer  

- Tzad di 

luɛara  

- leɛfana  

 

- tin yettriɛen 

deg yiberdan 

 

 

 

 

 

Xuxa 

- A tamɣart am cemma 

 

- A tamɣart mm 

uɣesmar   

- Am cemma  

 

- Mm uɣesmar   

- aɛayer d 

ucemmet 

- aɛayyer d 

useɣli lqima 

 

 

Safiya 

 

 Aglam n uwadem deg wammud: 

 Acebbeh ɣer yisekla  

 Ilelli: d aseklu yettidir deg ugama isɛa riḥa diri d amerzag.Lmeɛna-s deg 

ucewwiq d win ue yesɛi ara lqima d wawal d azamul n lkerh  

Md1: 

Tamɣart tetfuḥ d ilelli 

Deg lkanun i tettili  

Aɣay bɣiɣ a tt-nɣeɣ 

Lameɛna mmi-s d lwali  

 

F. Sidi Muḥend Ulḥusin: 

 Acekker d uɛayer n uwadem s usemres n uzammul: 

awadem Azamul i yeqnen awadem deg wammud n yicewwiqen Anamek n uzamul n 

uwadem 

ammud 

Asatal Azamul 

Sidi Muḥend 

Ulḥusin  

- A sidi Muḥend 

ulḥusin a tajegǧigt 

n leḥbeq 

- Tajeǧǧigt n lehbeq - Ccbeḥa d 

tirugza  

 

Fatiḥa 

 

 Aglam n uwadem deg wammud: 

 Acebbeh ɣer yimɣan: 

 Tacetbubt n neɛneɛ: d imɣi yettidir di tebḥirt tezzun-t imdanen, 

sexdamn-t deg unawel,  isexdam-it umdan daɣen d ddwa n kra n 

waṭṭanen d azamul n ccbaḥa  . Lmeɛna-as deg ucewwiq d lḥiba d ccbaḥa 

Md1: 

A sidi Muḥend Ulḥusin  

A tactbubt n neɛneɛ 

Yekka-d d ubrid n tǧebbant  

Ula d nekni ad netbaɛ 

 

G. Bab n tmeɣra: 

 Acebbeh d uɛayer n uwadem s usemres n uzamul: 

Awadem Azamul i yeqnen i wadem deg wammud icewwiqen Anamek n uzamul n 

uwadem 

Ammud 

Asatal Azamul 

 

Bab n 

tmeɣra 

- A bab n tmeɣra a 

lemri bu leɣṭa 

- A bab n tmeɣra 

akbub leḥrir 

- Lemri bu leɣṭa 

 

- Akbub leḥrir  

- Acekker  

 

- D cbaḥa 

 

safya 

 

 Aglam n uwadem deg wammud: 

 Acebbeḥ  ɣer tɣawsiwin n cbaḥa:  

 Dheb:d ageruj , d awraɣ yettwakkas-d seg ublaḍ, sexdamen-tt tlawin i 

ucebbeḥ, d azamul n ccbaḥa. Lmeɛna-s deg ucewwiq d win yesɛan ccan 

d ameqqran  

Md1: 

Kiɣ tserfin ɣlint-i xemsin  

A bab n tmeɣra ddheb deg tfastin  

Ala la la la  

H. Lal n tmeɣra: 

 Acekker d uɛayer n uwadem s usmres uzamul 

Awadem Azamul i yeqnen awadem deg wammud icewwiqen Anamek n uzamul n 

uwadem 

 

Ammud 

 Asatal Azamul 

Lal n 

tmeɣra 

- A lal n tmeɣra a 

nwar ufires  

- Nwar ufires  - Ccbaḥa d 

ṣṣifa  

safiya 

 

 Aglam n uwadem deg wammud: 

 Acebbeh ɣer yimɣan: 

 Nwar n yidmim: d imɣi yettidir deg teẓgi isɛa isenan d imeqqranen, d 

azumul n wayen diri. Lmeɛna-s deg ucewwiq tin yesɛan iles d aqesḥan, 

tmeslay dir awal  

Md1: 

A lal n tmeɣra nwar n yidmim 

Ater-d iceṭḥeḍ tameɣra n mmi-m 

Ala ala ala ala ala 

I. Lwaldin  

 Acebbeh d uɛauer n uwadem s usemres uzamul 

 

Awadem 

Azammul yeqnen awadem deg wammud icewwiqen Anamek n uzammul n 

uwadem 

 

Ammud Asatal Azamul 

 

 

 

Lwaldin 

- Lwaldin am teɛmamt  - Am tcemaɛt 

 

- Lqima ɛlayen 

 

Nwara 

 

- Tɣabet a yizem lɛali - A yizem lɛali 

 

- Tabɣedt d ccan 

 

Kahina 

 

- A yemma ɛzizen a tafat n 

sbeḥ  

- Tafat n sbeḥ 

 

- Acekker d usaɛli n 

lqima 

Faḍila 

 

 

 Aglam n uwadem deg wammud: 

 Acebbeh ɣer yisekla: 

 Ṭṭejra n leḥlu: d aseklu, yettidir aṭas , yesɛa iẓuran deg lqaɛa akk ɣessif 

deg yigenni, tettak-d letmar. Lmeɛna-s deg ucewwiq d win yesɛan azal d 

ameqqran, yerna lfayda d ṣeḥḥa. 

Md1: 

A yemma ɛzizen a ṭṭejra leḥlu 

Semḥi-iyi fell-i terwit lemrar  

Dɛu-iyi s lxir nekk d mmi-m  

D kemm iyi-iweṣṣan  

Rḍa-yim yeswa ddunit. 

Tagrrayt  

      Newwi-d awal deg uḥric n tesleḍt ɣef tsnazmult n yiwudam ilmend n tmuɣli 

nPillippe Hamon, nessaw-d neẓra akken awadem deg ucewwiq yemxalaf ɣef win n 

wungal d tmucuha acku deg ucewwiq i wakken ad tt-neglem nesmras azamul , sin 

akkin nefka-d azamul i wumi yettemcabi ama d iɣersiwen, imɣan, isekla, iɣawsiwin n 

ugama neɣ tid n ccbaha. Nessemras azamul iwakken ad neglem awadem acku 

amedyaz ur yezmir ara ad yessenfali neɣ ad yeglem timsal s wudem usrid 



 

 

Taggrayt 

tamatut 

Taggrayt tamatut  

Deg taggara n tezrawt-a nezmer ad nini akken newweḍ ɣer yiswi-yes i yallan d 

aglam n yiwudam yettilin deg tmedyazt taɣerfant n temnaḍt n Tizi n Berber.Newwi-d 

awal ɣef tewsit n ucewwiq i yesɛan azal deg tmetti taqbaylit . 

Deg tezrawt-a nessaweḍ nerrad ɣef useqsi agejdan, neḍfer iwakken ad nawweḍ ɣer 

yiswi tarrayt n Pillippe Hamon id yessumer ɣef tsnazmult deg wammud yeḥseb 

awadem d azamul. Iwakken ad yejbed lwilha n yimzɣri yesxdem aglam n yiwudamen-

nni ama s ucebbeḥ neɣ s uɛayer. 

Di tesleḍt n tezrawt-a nessaweḍ nesqdec tarrayt n Pillippe Hamon akken iwata 

deg wammud n yicewwiqen. Nexdem aglam i yiwudam( isli, tislit, bab n tmeɣra, lal n 

tmeɣra, aqcic, taqcict, tamɣart, Si Muḥend Ulḥusin, lwaldin), yettilin s ucekker d 

uɛayer i yeqnen ɣer yizamulen yemxalafen, amam d acebbeh ɣer yiɣersiwen imi sɛan 

izamulen i ten-yerzan deg yal tikelt, ama d aglam s ucebbeh ɣer yimɣan d yisekla imi 

yal azamul yesɛa anamek-is, seg tama nniḍen acebbeh ɣer tɣawsiwin yellan deg ugama 

d tidak ucebbeḥ imi agama dayen yellan deg yigeni d lqaɛa. 

    Deg taggara, tazrawt-a tezmer ad tili tazrawt ara qedcen fell-as wiyaḍ, acku 

xussen inadiyen yemmugen ɣef tewsit n ucewwiq seg tama n yiwudam, rnu ɣef waya 

annar n ucewweq ur sefkan ara azal-is  

    Nessaran amahil-a ad yeldi tiwwura i leqdicat-nniḍen sya ɣer sdat ama deg 

useqdec n tarrayt neɣ n tewsit neɣ n tsekla timawit s umata. 

Awal s tmaziɣt Awal s tefransist 

Azamul 

Tatut 

Tasnazmult 

Tamlilt 

Azɣan 

Imeɣri 

Tsentalant 

Alqid 

Asissen 

Azmul 

Symbole 

Désparétion 

Sémiologie 

Role 

Critique 

Lecteur 

Thématique 

Motif 

Présentation 

Signe 

 

 

 

 

 

 

 

 

 

  



 

 

Ammud n 

yicewwiqen 

XXUXA 

Acewwiq amzrwaru(01): 

Ay argaz ruḥ qṭu-d 

Alla la alla la alla 

Awi-d lkilu n ṭṭmer 

Alla la alla la alla 

Awi-ya-du i temɣart 

Alla la alla la alla 

D ṭamaṭṭunt tesgama ikker 

Alla la alla la alla 

Ay argaz ruḥ qṭu-d 

Alla la alla la alla 

Awi-d lkilu n ččina 

Awi-ya-du i temɣart 

Alla la alla la alla 

D Ṭamaṭṭunt atḥa tedda 

Alla la alla la alla 

Ay amɣar ruḥ qṭu-d 

Alla la alla la alla 

Awi-d lkilu uksum 

 

Alla la alla la alla 

 

Awi-ya-du i teslit 

 

Alla la alla la alla 

Akan inɣa-tt unezgum 

 

Alla la alla la alla 

 

Ay amɣar ruḥ qṭu-d 

 

Alla la alla la alla 

 

Awi-d lkilu n lkiwi 

 

Alla la  alla al alla 

 

Awi-ya-du i teslit 

 

Alla la alla la alla 

 

Iberka lheḍra fell-i 

 

Alla la alla la alla 

 

Ay amɣar ruḥ qṭu-d 

 

Alla la alla la alla 

 

Awi-d sin itellaɛen 

 

Alla la alla la alla 

 

AwI-adu-n i teslit 

 

Iberka lhedra i mɛacren 

 

Alla la alla la alla 

Acewwiq wis sin (02): 

Alla la alla la alla 

A yemma amek ara xedmeɣ i tmeṭṭut n gma ameqqran 

Akken mi tesbeḥ deg-i tṭerru-as am usekran 

Aṭar-iw qqel-d ɣur-i ma d gma ulac-it deg uxxam 

Alla la alla la alla 

A yemma amek ara xedmeɣ i tmeṭṭut n gma alemmas 

Akken mi tesbeḥ deg-i irekb-it-d lweswas 

Aṭar-iw qqel-d ɣur-i madam tesɛa gma-s 

Alla la alla la alla 

A yemma amek ara xedmeɣ i tmeṭṭut  n gma amecṭuḥ 

Akken mi tesbeḥ deg-i ṭeṭṭren irri-s truḥ 

Aṭar-iw qqel-d ɣur-i ma d yemma mazal-itt s rruḥ 

Alla la alla la alla 

A yemma amek ara xedmeɣ i tmeṭṭut n baba 

Akken mi tesbeḥ deg-i tekkat-iy-id s lmaɛna 

Aṭar-iw qqel-d ɣur-i anka d Rebbi i yebɣan 

Alla la alla la alla 

A yemma amek ara xedmeɣ i tmeṭṭut n ɛammi 

Akken mi tesbeḥ deg-i tejja-yi qqimeɣ weḥd-i 

Aṭar-iw qqel-d ɣur-i madam yella rebbi 

Alla la alla la alla 

A yemma amek ara xedmeɣ i  waytma-s n baba 

Akken mi d-sebḥen deg-i nnan-as teɣli-d lxedma 

Aṭar-iw qqel-d ɣur-i madam sɛan dderya 

Alla la alla la alla 

 

Acewwiq wis kraḍ (03): 

Alla la alla la alla 

A yemma ttebliɣ ssu-d ad ɣliɣ 

Taqcict tamezyant d tin i bɣiɣ 

A mmi a mmi a mmi gguman imawlan 

Qqaren-as damehbul mi teṭṭeggiṭ lmal 

Allala alla la alla 

A yemma yemma ticraṭ deg ufus 

Ṭebɛan-tt  am lmus 

Ad sebleɣ fell-am tajnant ukermus 

Alla la alla la alla 

Ticraṭ n lwaw ittɣali dagla-w 

Tbedlet fell-i terit-i d aɛdaw 

Alla la alla la alla 

A ticraṭ deg waɛnur ṭebɛant am wayyur 

Ad sebleɣ fell-am tajnant uzemmur 

Alla la alla la alla 

Am laɛyun ɛawjen menhu ara kem-ijewjen 

Taxxamt deg tellit tfiḥel ma kerzen 

Alla la alla la alla 

 

Acewwiq wis ukuẓ(04) : 

Alla la alla la alla 

A tamɣart a tamɣart a tiṭartin n tṣennart 

Lukan di d-iṭil mmi-m d am-iɛaleq deg tḍerḍart 

Alla la alla la alla 

A tislit a tislit a tislit am uṭerbib 

Di teddu ccher ccehrayen 

D as-tini iruḥeɣ i ṭṭbib 

Alla la alla la alla 

A tamɣart a tamɣart am ufettit 

Lukan di d-iṭil mmi-m iṭ-a d inset di tiqqit 

Alla la alla la alla 

A tislit a tislit a tislit acu ara txedmet deg uxxam 

Talemmast tettferriḥet leqrun ttwaliɣ rkan 

Alla la alla la alla 

A tamɣart a tamɣart  a yudem n lmusiba 

Ad am-d-ihdu rebbi teddut deg sser n mmi-m 

Alla la alla la alla 

A tislit a tislit a tislit acu ara txedmet berra 

Talemmast tettferriḥet leqrun jemɛan lɣebra 

Alla la alla la alla 

A tamɣart a tamɣart  am lfuḥa 

Lukan di d-iṭil mmi-m iṭ-a di senset berra 

Alla la alla la alla 

A tislit a tislit a tislit am ubaɣiṭ 

D idrimen-iw i d iḥramen id-iwin I mmi qirniṭ 

Alla la alla la alla 

A tamɣart a tamɣart am iberdan 

Lukan di d-iṭil mmi-m iṭ-a d-im-isreg seg uxxam 

Alla la alla la alla 

 

Acewwiq wiss semmus (05): 

Alla la alla la alla 

A tawerdet taxuxit 

Alla la alla la alla 

Id-irsan ɣef teggura 

D leɛacq-im i yi-staɛfen 

Alla la alla la alla 

Iqqel-iyi d lehbala 

Alla la alla la alla 

Am laɛyun 

Alla la alla la alla 

A tamɣart mmi-m iruḥ 

Alla la alla la alla 

Iruḥ deg lbabur n lluḥ 

Alla la alla la alla 

D iḥeckulen-im ay  yečča 

Alla la alla la alla 

Sbeḥen-as-d  deg umkan n rruḥ 

Am laɛyun 

Alla la alla la alla 

A tamɣart mmi-m iruḥ 

Alla la alla la alla 

At-yeggin d ṭṭeyara 

Alla la alla la alla 

D iḥeckulen-im ay yečča 

Alla la alla la alla 

Sebḥen-as-d deg listuma 

Alla la alla la alla 

A tawerdet taxuxit 

Alla la alla la alla 

Id-irsan ɣef yimnaren 

Alla la alla alla la 

D lɛacq-im iy-is-taɛfen 

Alla la alla la alla 

Iqqel-iyi-d d imettawen 

Am laɛyun 

JUHRA 

Acewwiq amezwaru(01): 

Ferḥet alaɛrac mi tefra lgerra2 

Ya sḥab lbarud ya sḥab acujɛan 2 

Ferḥet alaɛrac mi tefra lgerra2 

A lmujahidin dderya n tnina2 

Ferḥet alaɛrac mi tefara lgerra2 

A lmujahidin dderya n tsekrin 2 

Teḥyam lzayer tɛemrem timdinin2 

A lmujahidin a sḥab a cujɛan2 

Ferḥen laɛruc mi tefra lgerra 2 

 

Acewwiq wis sin (02): 

Sebreɣ i sebreɣ ur lsiɣ leḥrir2 

Tadyant I teggit a cclaɣem ugertil 2 

Ah ah a bu niyya 

Lexdaɛ yuɣal d ccṭara 

Sebreɣ I sebreɣ ur duheɣ deg dduḥ 2 

Yeggi-d tasabunt isard-att iruh 2 

Ah ah a bu niyya 

Lexdaɛ yuɣal d ccṭara  d ccṭara2 

Sebreɣ I sebreɣ ur lsiɣ qatifa2 

Tadyant I teggit a mmi-s ɛica 2 

Ah ah a bu niyya a bu niyya 

Lexdaɛ yuɣal d ccṭara d ccṭara 2 

Acewwiq wis kraḍ(03): 

Nekk d urgaz-iw ur nettemlaɛa deg yid 

Netta weḥd-s nekk weḥd-i 

Amzun yuɣ-in-tt s ubeckiṭ 

yemma nekk taɛeggunt nekk taɛeggunt 

ziɣent ad yernu tajdit ad yernu tajdit 

Ur nennuɣ ur nettemlaɛi 

Rebbi d aḥnin yettwali 

Yeǧǧa-yi yeǧǧa arraw-is 

Yeɛceq deg zzin lɛali 

Nuɣeɣ nekk d urgaz-iw 

Ur nettemlaɛa deg ṭṭlam 

Netta weḥd-s nekk weḥd-i 

Amzun yuɣ-in-tt deg lalman 

Yemma ,nekk taɛggunt nekk taɛggunt 

Ziɣent ad yernu mm lekmam mm lekmam 

Ur nennuɣ ur nettemlaɛi 

Rebbi d aḥnin yettwali 

Yeǧǧa-yi yeǧǧa arraw-is 

Yeɛceq deg zzin lɛali 

Acewwiq wiss ukkuẓ(04): 

A tawizet iɣlayen 

Nek yid-m bɣiɣ amɛic 

Bɣiɣ akem-sɛuɣ yumayen 

Ɣas teggi-tt lmut maɛlic 

Ala la la la la la 2 

Deg wul-iw tesɛit amkan 4 

Ani att-bniɣ teɣli 4 

Ruh kan am-beddlen wussan 4 

Nekk ttruɣ am uzal am yid ahhh 4 

Aaaaaa tawizet iɣlayen 

Nekk yid-m ibɣiɣ amɛic 

Bɣiɣ akem-sɛuɣ yumayen 2 

Ɣas teggi-tt lmut maɛlic 2 

NAḌIRA 

Acewwiq amezwaru(01): 

Ɛeddiɣ d ubrid n lesyu 

Ah ah ah ah 

Sḥusseɣ I wul yettru 

Ah ah ah ah 

A tiqcicin a yisettma 

Ah ah ah ah 

A yuɛar lhub amenzu 

Ah ah ah ah 

Ɛeddiɣ d ubrid n larri 

Ah ah ah ah 

Mi sḥusegh I wul yettnadi 

Ah ah ah ah 

A tiɛzizin a yisettma 

Ah ah ah ah 

A yuɛar lḥub lɛali 

Ah ah ah ah 

Ɛeddiɣ d ubrid n lagar 

Ah ah ah ah 

Mi sḥusseɣ i wul yendemmar 

Ah ah ah ah 

A tiɛzizin a yisettma 

Ah ah ah ah 

A yuɛar lḥub aɣeddar 

Ah ah ah ah 

Ay adrar deffir gma-s 

Ah ah ah ah 

Ina-s I uɛziz ad d-yas 

Ah ah ah ah 

Ina-s ad yaɛjel tikli 

Ah ah ah ah 

Ma ulac ad beddleɣ fell-as 

Ah ah ah ah 

Ay adrar deffir wayeḍ 

Ah ah ah ah 

Ina-s I uɛziz ad yaweḍ 

Ah ah ah ah 

Ina-s ad yaɛjel tikli 

Ah ah ah ah 

Ma ulac ad beddleɣ wayeḍ 

Ah ah ah ah 

Lbatima mm taɛricin 

Ah ah ah ah 

Anida qwant teqcicin 

Ah ah ah ah 

Ma zik zwaǧ s imawlan 

Ah ah ah ah 

Ma tura s tebratin 

Ah ah ah ah 

Lbatima m li balkun 

Ah ah ah ah 

Anida qewwant li mutu 

Ah ah ah ah 

A ya qebbiṭ n cclaṭa 

Ah ah ah ah 

id-iwsan seg xerraṭa 

Ah ah ah ah 

Ma tebɣit ak-aɣeɣ 

Ah ah ah ah 

tbeɛ imma-k s lbala 

Ah ah ah ah 

Acewwiq wiss sin(02): 

Tamɣart tettfuḥ d zaɛter 

Deg lkanun I txeẓẓer 

Anɣay bɣiɣ att-nɣeɣ 

Ggdeɣ lḥebs n lɛasker 

Tamɣart tettfuḥ d merruyet 

Deg lkanun I telluyet 

Anɣay bɣiɣ att-nɣeɣ 

Ggdeɣ lḥebs n Bgayet 

Tamɣart tettfuḥ d ilili 

Deg lkanun I tetilli 

Anɣay bɣiɣ att-nɣeɣ 

Lamaɛna mmi-s d lwali 

Tamɣart tettfuḥ d cemma 

Deg lkanun I tettɣima 

Anɣay bɣiɣ att-nɣeɣ 

Lamaɛna mmi-s d lyuṭna 

Tamɣart tettcuddu zruru 

Deg lkanun I tettru 

Anɣay bɣiɣ at-nɣeɣ 

Lamaɛna tesɛa lurru 

Acewwiq wiss kraḍ(03): 

Awin iččan seksu d uksum 

I wul-is ad ikkes anezgum 

Alla la la la la 

A win ijemɛan timɣarin 

Alla la la la la 

In-ttawin in-tezlun 

Alla la la la la 

A win yeččan seksu d yiɣi 

I wul-is ad yaf lebɣi 

Alla la la la la 

A win ijemɛan timɣarin 

Alla la la la la 

In-ttawin i larmi 

Alla la la la la 

A win yeččan seksu d taga 

I wul-is ad yaf lehna 

Alla la la la la 

A win ijemɛan timɣarin 

Alla la la la la 

In-ttawin i lfinga 

A win yeččan seksu d lebsel 

I wul-is ad yaf ssber 

Alla la la la la 

Acewwiq wis ukuẓ (04): 

A win iwfan tamɣart 

D atebsi n lmeqruṭ 2 

Ad ikker sbeḥ 

A tt-irez d lakrut 

A win iwfan tamɣart 

D atebsi n seksu 

Ad iker sbeḥ 

A tt-yečč  yennecraḥ 

A win iwfan tamɣart 

D atebsi n lgaṭṭu 

Ad iker sbeḥ 

A tt-yečč I waṭu 

A win iwfan tislit 

Snat n teslayin 

Amcaṭ  n uqerruy 

Lemri bu texzanin 

Fadila 

Acewwiq amezwaru(01): 

Tamɣart-iw muddeɣ-as iɣes2 

deg tmiǧǧa-as awel d-ikkes2 

Gar l meɣreb d lɛica 2 

Lambilunes att-ɣwiwes2 

Tamɣart-iw muddeɣ-as aṭar2 

deg tmiǧǧa-s yeqqel-as d aẓar2 

Deɛɛuɣ a rebbi yeqbel 

As-tkemmel deg sbitar 

Tamɣart-iw muddeɣ-as acluḥ2 

Tenna-yak bezzaf ifuḥ2 

Mi truḥ a tedɛu felli 

Tufa rebbi-is iruḥ 

Tamɣart-iw muddeɣ-as lqahwa 

Tenna-yak bezzaf tewwa 

Mi truḥ a tedɛu fell-i2 

Tufa rebbi-is iwella2 

Tamɣart lbumba nnegli-s 

ul thedder ul tettmeyyiz 

Deɛɛuɣ a rebbi yeqbel 

As-tkemmel deg larrumatiz 



54 
 

Tamɣart lbumba lɛsker 

Texdem deg teslit lmenker 

Deɛɛuɣ a rebbi yeqbel 

As-tkemmel s lehlak n ssekker 

Acewwiq wiss sin(02): 

-Lukan d lxedma n berra 

Ad ili qableɣ merra 

Mi d lmaɛtiya n rebbi 2 

A yuɛer lḥif n ddreya 2 

Lukan d lxedma n taḍuṭ 

Ad ili qamreɣ tanuṭ 

Mi d lmaɛtiya n rebbi2 

A yuɛer lḥif n ṭɛebbut2 

Lukan d taruẓi i rẓeɣ 

D ilaq cudden-iyi seg rebɛa 

Lukan d ccer i yiɣan 

Ad ili wuǧuɣ derra 

Lukan  d inebgi ɣef rebbi 

Ad ili ɛelleɣ-as imensi 

Mi d inebgi n terwiḥt 

Bqa ɛlaxir a tamurt 

Acewwiq wis kraḍ(03): 

-  Tamɣart temmut ɣef tewwurt 

Slusayen-as taqenddurt 

La illaha illa llah2 

Ul ḥsiɣ mala temmut2 

Tamɣart temmut deg waddaynin2 

ččuddun-as tifednin2 

La illaha illa llah 

Ul ḥsiɣ m da tt-awin 

Tamɣart teffuḥ d ilili 

Di lkanun i tettilli 

Aɣɣay bɣɣiɣ att-ɣɣeɣ 

Ugadeɣ lḥebs urrumi 

Tamɣart teffuḥ d qqeṭran 

Di lkanun i tettneɣmar 

Aɣɣay bɣɣiɣ att-nɣeɣ 

Ugadeɣ lḥebs ameqqran 

Tamɣart teffuḥ d ẓeɛter 

Di lkanun i tettɛesker 

Aɣɣay bɣɣiɣ a tt-nɣeɣ 

Ugadeɣ lḥebs lɛesker 

Tamɣart teffuḥ d merruyet 

Di lkanun i telluyet 

Aɣɣay bɣɣiɣ a tt-nɣeɣ 

Ugadeɣ lḥebs n Bgayet 

Acewwiq wiss ukuz(04): 

Alala leɛrusa 

A tajeǧǧigt n teffaḥ 2 

A tin iḥuz ubeḥri 

Tawenza taseɛdit 

I d- ikecmen lḥara 

Alala leɛrusa 

Tjeǧǧigt n lfires 2 

A tin iḥuz ubeḥri 

Tawenza taseɛdit 

Imi as-zzin watmaten-is 

Alala leɛrusa 

A tajeǧǧigt n lxux 2 

A tin i trebba tsedda 

Tawenza-yen d taseɛdit 

Imi d tamɣart ikem yebɣan 

Acewwiq wiss semmus(05): 

Lɛeslama-m a tislit 

Lɛeslama-m a yudem n rrbeḥ 

A tayaqut n lmerǧan 

Ad yerḥem rebbi yemma-m 



57 
 

D zzin d lhiba i trebba 

Alɛeslama-m a tislit 

A tasekkurt deg yenni 

Ad yerḥem rebbi yemma-m 

S lehna n urgaz-im 

Yamena 

Acewwiq amezwaru(01): 

-  Uffiɣ-t deg leǧnan yeddem leqlam 

Mi sliɣ i lferḥ-ik rriɣ-d deg lkekmam 

Ufiɣ-t deg leǧnan yeddem astilu 

Mi sliɣ ilferḥ-ik rriɣ-d  tillu 

Ufiɣ-t deg leǧnan yeddem abeckit 

A yezyan ɛarus mmi-s n teḥmamt 

sSu-d agertil eǧǧ-at ad yeɣli 

Taynant n Bgayet i d-yedda lemri 

Ssu-d agertil eǧǧ-at ad iwrar 

Taynant n Bgayer i d-yedda userwal 

Err-d tasumta tasumta uzeyza 

Ad yeqqim ɛarus mmi-s n tnina 

Inebgi i d-yusan ass-a 

iṭ-a Madabik ɛell-as lebɣi 

Ruḥ iruḥ ɣur bab-is 

Taksumt iɛizizen a teɣli 

Inebgi id yussan 

iṭ-a Madabik ɛell-as lefrac 

Ruḥ iruḥ ɣer bab-is 

Taksumt iɛzizen i beɛɛac 

Sliɣ i rrefs iteddu 

Ul-iw ɣer daxel ineddu 

Lmalaykat cehdem-tt fell-as 

Inim-t-as niɣ iṭeẓẓumu 

Sliɣ i refs mi d yehwa 

Ul-iw ɣer daxel itnedda 

Lmalaykat cehdem-tt fell-as 

Inim-t-as niɣ iṭẓala 

Sliɣ i^refs isṭerṭiq 

Ul-iw ɣer daxel yeṭṭiq 

Lmalaykat cehdem-tt fell-as 

Inim-t-as niɣ itseddiq 

 

Acewwiq wiss sin(02): 

-Taqruct-iw mu deḥduḥ 

I nečč wi nyer y qedduḥ 

Terna i d- nawi ametuḥ 

Taqruct-iw mm lmerjan 

Tazeggaɣt am remman 

Ad nessend  iɣi d ddhan 

I ččen ula d ljiran 

Taqruct-iw ndu ndu 

Iɣi-inu d asemmaṭ 

Win yeččan d isreg ɛeyyu 

Sendaweɣ sekfaleɣ 

D rebbi  i tt-iḥellileɣ 

I nečč iɣi d ddhan 

ɣef  rebbi i ttekleɣ 

Acewwiq wis kraḍ(03): 

-Aql-aneɣ tafsut nmegger ibawen 

A yezyan ɛarus zzin watmaten 

A yemma ḥenna a yemma 

Nekk i tt-awin a nelmal 

Ay xedmeɣ lecɣal-iw 

Lmut zeg-i i t-tektal 

Acu d-iwiɣ d aɛwin-iw 

ḥaca lkettan amellal 

ayemma ḥenna ayemma 

nekk iṭewwin am luḥuc 

ay xedmeɣ deg lecɣal-iw 

lmut zeg-i i tettnecnuc 

Acu iwiɣ d aɛwin –iw 

ḥaca leqten d uqacuc 

a yemma ḥenna yemma . 

acewwiq wiss ukuẓ(04): 

-Dduɣ hwiɣ deg tǧebbant 

Ttweḥḥideɣ deg uxellaq 

Bnan i lehl-iw axxam 

Us-ǧǧan ula d ṭṭaq 

Izerman timiknawin 

Izedɣ-it ul ul ixaq 

Dduɣ hwiɣ deg tǧebbant 

Al tweḥḥideɣ deg rebbi 

Bnan ilehl-iw axxam 

Us-ǧǧan ula d imi 

Izerman timakniwin 

Izedɣ-it wul ul yebɣi 

Bnan i lehl-iw axxam 

Axxam ul nesɛa jijan 

Gran-in ddaw tmurt 

Fell-i teddun waman 

Bnan i lehl-iw axxam 

Axxam ul nesɛa ticlit 

Gran-in ddaw tmurt 

Fell-i tekkat tiqqit 

Bnan ilehl-iw axxam 

Axxam ul nesɛa ijegwa 

Gran-in ddaw tmurt 

Fell-i tekkat  lehwa . 

Acewwiq wiss semmus(05): 

-a wi yesɛan lwaldin-is ad ig rebbi d afenǧal 

Sber a yelli sber nekk i d- yewwi lmijal 

A wi yesɛan lwaldin-is ad ig rebbi tanwart 

Sber ayelli sber nekk tewwi-yi tɣeddart 

Lwaldin-iw iɛzizen a tinwarin n ččina 

Seg wasmi temmutem a lwaldin 

Tfukk fell-i leḥnana 

A yemma helkeɣ helkeɣ 

Kul tbib yewwi lḥeq-is 

Ma zran-iyi medden beddeɣ 

Qqaren-as niɣ d ccum-is 

Ayemma helkeɣ helkeɣ 

Kul tbib wwiɣ-d  ddwa 

Ma zran-iyi medden beddeɣ 

Qqaren-as niɣ tettbella. 

Acewwiq wiss sḍis(06): 

-latak n wass uɣebbar 

Leɛdu yewwet-d ɣer umnar 

Amjahed ilaɛa baba-s 

A baba  wwet deg lkufar 

Latak n wass n tafukt 

Leɛdu yewwet-d i tewwurt 

Amjahed ilaɛa baba-s 

A baba ad neḥyu tamurt 

Latak n wass n uqbli 

Leɛdu yewwet-d iɣiri 

Amjahed ilaɛa baba-s 

A baba ad nesreg arumi. 

Acewwiq wiss ṣa(07): 

-Lɛeslama  s lmujahdin 

Ani teǧǧam ɛmiruc 

Si ɛmiruc deg drar yeɣli 

Tasumt-is d akartuc 

Imenna ad yeḥyu tamurt 

Acemma ul it-ixus 

Lɛeslama s lmujahdin 

Ani teǧǧam Lɛemri 

Lɛemri deg udrar yeɣli 

Tasumta-is d akebri 

Llah yerḥem ccuhada 

Aɣen-yessuffɣen arumi 

Lɛeslama s lmujahdin 

Ani teǧǧam si Lḥewwas 

Si Lḥewwas deg udrar yeɣli 

Tasumta-is d aḥerras 

Llah yerḥem ccuhada 

A tt-id-yeḥyan i watmaten-is 

Lɛeslama s lmujahidin 

Ani teǧǧam si ɛbella 

Si ɛbella deg udrar yeɣli 

Tasumta-is d lɛedda 

Llah yerḥem ccuhada 

I d-yewwin lḥuriya. 

Acewwiq wis ṭam(08): 

nerkeb deg lbabur n tnac 

Azeyza n leryac 

Leɣla-s s rebɛa duru 

Wessiɣ yemma ad texṭeb 

Teyrayet g sexreb 

Mudeɣ-as rsas lqaleb 

At-yawi a t-iqleb 

Nekk d amezwar yettruzi 

Hwiɣ d umtiq lḥerrac 

Zzin yessedhac 

Tiqcicin d ayen u nferru . 

Nura 

Acewwiq amezwaru(01): 

Lesmaḥ i qabbaḍ lerwaḥ 

As inan i yemma arwaḥ 

Deg lmut-im  a yemma 

Fukken fell-i lerbaḥ 

Lasmaḥ i qabbaḍ lmut 

Tewwi yemma i ddaw tmurt 

Deg lmut-im a yemma 

Am-id-it-ɛiceɣ deg tagut 

A yemma huzz timedlin 

Timedlin tixfafin 

Deg lmut-im a yemma 

Menhu istqsan ɣef yessi-m 

A yemma huzz azazzu 

Azazzu uqbel ad yerku 

Deg  lmut-im a yemma 

Wa yinan ɛemmed ul ttru 

A yemma arwaḥ deg lemlam 

Am-ḥkuɣ ayen yellan 

D yelmut-im a yemma 

Ami-d-itt-ɛiceɣ deg waman 

A yemma arwaḥ deg tnafa 

Am-d-ḥkuɣ tilufa 

Deg lmut-im a yemma 

Ami-d- itt-ɛiceɣ deg usegna. 

Acewwiq wis sin(02): 

- Ass-a d asaɛdi d asaɛdi ɣef rebbi 

ḥedrent lemlaykat d rnan igenni 

Ass-a d aseɛdi d aseɛdi n sbeḥ 

ḥedrent lemlaykat idmeɛ lferḥ 

Ass-a d aseɛdi d aseɛdi n thur 

ḥedrent lemlaykat yellan ɣer ssur 

Besmellah a nebdu a nebdu s lxir 

A sidi ɛarus a leɛyun n ṭṭir 

Besmellah a nebdu a nebdu deg rrbeḥ 

Asidi ɛarus alqayed urabeḥ 

Besmellah anebdu anebdu gurar 

A sidi ɛarus a yayṭiṭ amellal 

Besmellah a nebdu a nebdu tura 

Asidi ɛarus a yayṭiṭ leɛca 

Urarem a lwacul s lɛedda wuzzal 

Uwet lbarud ihedden idurar 

Urarem a lwacul s lɛedda ueqcur 

Uwet lbarud i nhedden lebḥur 

Urarem a lwacul urar lɛedda 

Uwet lbarud inhed lqaɛa 

Menhu d-in-ceyyeɛ i Weqqas 

I d-iddu ukustim iqas 

At-yels yisli i d aɣilas 

Menhu d-in-ceyyeɛ i Bgayet 

I d-iddu ukustim ibehhet 

At –yels yisli d belḥaret 

Menhu d-in-ceyyeɛ i Lzzayer 

I d-iddu ukustim iẓehher 

At-iles ɛarus id-ut-wwi leɛmer 

Menhu d-in-ceyyeɛ i Fransa 

I d-iddu ukustim ibha 

At-yels ɛarus yethenna . 

Acewwiq wis kraḍ(03): 

- As- neldi taynant i lbaz azerqaq 

A yazu n ṭṭmer yenzan deg leswaq 

As-neldi taynant i lbaz  butimi 

Ay azu n tmer i tesɣa lbari 

As-neldi taynant i lbaz imrebbi 

Ayazu n ṭṭmer yenzan deg lpari 

As neldi taynant i mmi-s uɣilas 

A yazu n ṭṭmer yenzan deg Weqqas 

Ayyur deg tegnaw itri deg leɣyab-is 

A yezyan ɛarus m as-zzin lehl-is 

Ayyur deg tegnaw iserxa i wqamum 

A yezyan ɛarus m-aszzin leɛmum 

Ayyur deg tegnaw itran d tama-s 

A yezyan ɛarus mi zzin wayetma-s 

Itri deg tegnaw yeffa-d tiziri 

A yezyan ɛarus lbaz imrebbi 

Taynant n Bgayet kulci s lemcaɣl-is 

Ayyur deg tegnaw itran deg leɣyab-is 

A yezyan ɛarus mi zzin lehl-is . 

Acewwiq wiss ukuẓ(04): 

-Ittru mmi-s n ujendi 

Iggama issu lqahwa 

A yemma iɛzizen ani illa baba 

ɛemmed ammi ul tettru 

Baba-k  teɣɣa-t lgira 

Ittru mmi-s ujendi 

Igama issu ayefki 

A yemma ɛzizen ani illa baba 

ɛemmed a mmi ul tettru 

Baba-k teɣɣa-t Fransa 

A mmi iɛzizen a mmi 

A win  rebbiɣ s lmeḥna 

Medden wellan ad tsen 

Netta yerra ɣer lɣaba 

A yemma iɛzizen a yemma 

Ud welliɣ alama suffɣeɣ Fransa 

Amemmi ɛzizen a memmi 

A win i d-rebbiɣ ḥafi 

Medden wellan ad tsen 

Netta yeggan ɣef rrif 

A yemma iɛzizen a yemma 

Ud welliɣ alama suffɣeɣ arumi 

A mmi ɛzizen a mmi 

Awin rebbiɣ s libut 

Medden wellan ad tsen 

Netta yerra ɣer ubelluṭ 

A yemma iɛzizen a yemma 

Ud welliɣ alama id -wwiɣ lḥurya . 

Acewwiq wis semmus(05): 

- Amjahed yeɣli deg tala 

Yemmut netta i twala 

Xedmen-adi deg ljernan 

ɣɣan-at s lmuǧrima 

Amjahed yeɣli deg yiɣzer 

Yemmut netta ixezzer 

Xedmen-adi deg ljernan 

Yemmut s lmut lmenker 

Amjahed yeɣli ɣef ublaṭ 

Ay a gma i d asemmat 

Xedmen-adi deg ljernan 

Yemmut s lmut lmenker 

Amjahed yeɣli yezzan 

A ya gma i yezyan 

Xedmen-adi g ljernan 

Kksen-as ula d imejjan . 

 

Kahina 

Acewwiq amezwaru(01): 

Tislit-iw mm libaɣit 

Iḥekkun i mmi deg yit 

Isurdiyen-iw i d iḥramen 

I d-yewwin tawenza n qirnit 

Tislit-iw mm ccuca 

Iḥekkun i mmi leɛca 

Isurdiyen-iw i d iḥramen 

I d-ijemɛen lǧifa 

Tislit-iw mm ugusim 

Iḥekkun i mmi deg wussi 

Isurdiuyen-iw i d iḥramen 

Id-yewwin mm lehwaci 

Tislit-iw  mm rubba 

Iḥekkun i mmi i lamba 

Isurdiyen-iw i d iḥramen 

I d-yewwin lbumba 

Acewwiq wis sin(02): 

-Nekk ad wessiɣ lxalat 

Ay tuɛer isem n yemma 

Tin yebɣan a tekkes lxiq 

A tserref madam llan 

Nuga-d lmut aɣen-tɣur 

Ad neqqel akk d lemziya-t 

Nekk ad wessiɣ lxalat 

A yuɛer isem n yimawlan 

Tin yebɣan ad tekkes lxiq 

A tserref madam llan 

Nuga-d lmut aɣ-tɣur 

Ad neqqel akk d lemziyat 

Nekk ad wessiɣ lxalat 

A tidak yesɛan yiwen mmi-s 

Tin isɛan kra tǧemɛ-it 

A tḥerz-it i tgecrirt-is 

A ṭawed illi-s medden 

A tessufeɣ-itt deg uxxam –is 

Nekk ad wessiɣ lxalat 

A tin yesɛan sin 

Tin isɛan kra tǧemɛ-it 

A herz-it i teqcicin 

Mi d iṭaweḍ illi-s medden 

As tini mačči d mmi-s 

Nekk ad wessiɣ lxalat 

A tid yesɛan tlata 

Tin isɛan kra a tḥerz-it 

A tejmeɛ-it i taggara 

Mi di taweḍ illi-s n medden 

A tɛemr-it am saɛa 

Lḥara n baba d jeddi 

A tin mi zziɣ lsas 

I wass mi tella yemma 

Tteɣmayeɣ ɣef teɣma-s 

Tura d issi-s n medden 

Ula d mreḥba s lɛkes 

Lḥara n baba d jeddi 

Atin mi ɛlay ssur 

I wasmi tella yemma 

Dina iɛzizen lechur 

Tura s issi-s n medden 2 

Beṭṭun tiyi d lechur 2 

G lǧameɛ ssemɣ ilili 2 

Tɣab-tt a yizem lɛali 

Deg lmut-ik a baba aɛziz 

D adrar i d-yeɣlin fell-i 

Deg lǧameɛ yesmeɣ ahicur 2 

Iɣab yizem bulcɛur 2 

Deg lmut-ik a baba aɛziz 

Iẓer-iw yeɣleb acercur 

A yayaw ass lxmis 2 

Baba yeffeɣ seg uxam-is 2 

A rebbi aywa uyteniṭ 

Menhu iwessa ɣef warraw-is 

A yayaw ass ljemɛa 2 

Baba yeffeɣ di lḥara 2 

A rebbi ayawa uy tenniṭ2 

Menhu iwessa ɣef Kahina2 

Iɛret-iyi mmi-s n baba 

Yenna-k as-d i tmeɣra 

Imi ɣef taggara lhal2 

Yenna-k tukert lqahwa 2 

Aql-i deg udrar uɣerbi 

Lɣerba lqala lwali 2 

Ay sɛiɣ deg wayetma 

Yiwen ud isqsay fell-i 

 

ɛeljiya 

acewwiq amezwaru(01): 

Tselliɣ fella-k a nnbi 

Alef w mya w rbaɛtac 

Ruḥ  at- refden lmluk 

Aksum ad yeqqim ibeɛɛac 

Asidi ma w liyetwans-d 

Iṭ uzekka yeswḥac 

Tselliɣ fella-k a nnbi 

Alef mya w tlatin 

Ruḥ at-refden lmluk 

Aksum di iqqim i twetfin 

Asidi ma awel twanes-d 

Iṭ uzekka n tmedlin 

Awi iruḥen iṭṭ ubisar2 

Ad yaf imma-s ɣef umnar2 

Ad yečč ad yessertiḥ 

Ad it-ihenni di demmar 

Awi iruḥen iṭ weksum2 

Ad yaf imma-s i lkanun 2 

Ad yečč wul ad isertiḥ 

Ad  it-ihenni i unezyum 

Acu ik-iwɣen ay ayyur 

Deg tegnaw iwelli-t leɣri 

Am yimeṭṭawen n ugujil 

Tiɣimit-is i yini 

Ittruɣ ɣef baba d yemma 

Imeṭṭawen u nesɛi lwali 

A yemma ṭeṭṭara didi 

Am uyṭiṭ baba-s yemmut 

Ali tejlaq yelɛec 

Win ara s-yawin lqut 

ɛamda ay agṭiṭ ɛemda 

Anwa  ixelqen ul yemmut. 

Taseɛdit 

Acewwiq amezwaru(01): 

Ay ddiɣ d yiḍ leḥfa ḍ usemmit2 

A ddiɣ d lwacul siwa ayt ubeckit2 

Ay ddiɣ d wass  abḥal aseggas 

A ddiɣ d lwacul lɛedda ɣef tuyat 2 

Acu tebɣamt assu yet lḥkul d sris 2 

Tislit-nkumt deg udrar n ayt weɣlis 2 

U terrag ḥaca iterru tserdunt mmi-s 2 

Acu tebɣamt assu yet lḥkul d ugussim2 

Tislit-nkumt deg udrar yewrisin 2 

U tetrruy ḥaca iterru tserdunt sin 

Iṭulan –nneɣ asyadi 2 

Ay ayt lemraci wuli 2 

eǧǧet-aneɣ abrid a nɛeddi2 

Itulan-nneɣ a leɛluc 2 

Ay ayt lemraci lebruc 2 

Win i wen-iran axir ma iḥuǧ 2 

A sid ɛli al kayes 2 

Abu teɛmamt treyyes 2 

Cwayɛi-k wwten Tunes 2 

Acewwiq wis sin(02): 

-Alah alah a yemma tetra didi 

Alah alah am ugṭiṭ baba-s yemmut 

Alah alah al yetjliliḥ yelɛec 

Alah alah anwa as-d-yawi lqut 

Alah alah a rebbi tɛenni ɣur-k 

Alah alah ameɣbun ɛell-as tawwurt 

Alah alah a yemma teṭra didi 

Alah alah am yijil rebban lɛmum 

Alah alah ul yečča deg lebnani 

Alah alah ul isared di sabun 

Alah alah a rebbi tɛenni ɣur-k 

Alah alah amɣbun ɛell-as tawwurt 

Alah alah a yemma tetra didi 

Alah alah am ugujil rebban lehl-is 

Alah alah ul yečča di lebnani 

Alah alah ul isduri iman-is 

Alah alah a rebbi tɛenni ɣur-k 

Alah alah ameɣbun ɛell-as abrid 

Alah alah a yemma teṭra didi 

Alah alah am teɣribt deg lyali 

Alah alah  win tezra ala yɛeddi 

Alah alah tenna-yas d baba lwali 

Alah alah akken yewta ara yɛedda 

Alah alah iẓer-is yeɣleb leḥmali 

Alah alah a yemma tetra didi 

Alah alah am teɣribt deg leɛwacer 

Alah alah win teẓra ara yɛedda 

Alah alah tinna-yas d baba i yɣafer 

Alah alah akken yewta yɛeddaa 

Alah alah iẓer-is ɣelben leɛnaser 



77 
 

Alay la illaha illa llah 

Alah alah a yemma tetra didi 

Alah alah am ugujil rebban berra 

Alah alah ul sared di sabun 

Alah alah ul inejmaɛ i uxxam 

Alah alah a rebbi tɛenni ɣur-k 

Alah alah ameɣbun ɛell-as leqrar 

Alah alah a yemma tetra didi 

Acewwiq wis kraḍ(03): 

Aha lɛeslama-m aha tislit 

Akem-ig rebbi taseɛdit 

Aha taqendurt talzayrit 

Aha lɛeslama s imezwura 

Wellan-d seg tmurt n nilla 

Aha wwin-d txelxalt n lfeṭṭa 

Aha lɛeslama s iqeffafen  

wellan-d seg tmurt ibeɛden 

Aha wwin-d asemmid yeffafen 

Aha lɛeslama s lwacul 

Wellan-d seg tmurt ucercur 

Aha win-d tanina mm lecɛur 

Aha lɛeslama s cbaba-t 

Aha yay tɛedda ɣef tuyat 

Aha win-d lala-s n lxalat 

Ayaw-t a lɣaci merra 

Iẓrem tislit s berra 

A tt-yaɣen d lbaz bu tḥerrast 

Ayaw-t alɣaci am tayut 

Iẓrem tislit ɣer tewwurt 

A tt-yaɣen d mmi-s n tsekkurt 

Ayaw-t alɣaci am tiẓit 

A di ẓrem tusbiɣt n ṭiṭ 

Atywɣen d lbaz ayṭiṭ 

Fatiḥa 

Acewwiq amezwaru(01): 

A sidi muḥend ulḥusin 

A tactbubt n nneɛneɛ 

Yekka-d d ubrid n tjebbant 

Ula d nekni a netbeɛ 

A sidi muḥend ulḥusin 

A tactbubt n leḥbeq 

Yekka-d d ubrid n ǧebant 

Ula d nekni an leḥeq 

A sidi muḥend ulḥusin 

A taqndurt m leḥwaci 

Yekka-d d ubrid n tǧebbant 

A tni tebɛen  deg lɣaci 

A sidi muḥend ulḥusin 

Awi iteddun deg dduḥ 

Yekka-d d ubrid  tǧebbant 

Ula nekni a nruuḥ 

Lukan tiruzi irzeɣ 

Ad ili cudden-iyi lmumnin 

A yewɛer lweḥc uzekka 

Mi d-yewwin imawlan 

Lukan d ccer i yiɣan 

A dili weǧuɣ irden 

Lukan taruzi irrzeɣ 

Ad ili cudden-iyi medden 

A yuɛer lweḥc uzekka 

Mi d i d-wellin i yeǧǧen 

Lukan taruzi i rrẓeɣ 

A d ili iccud-iyi uqsut 

Lukan d ccer iyi-ɣɣan 

Ad ili weǧǧuɣ abluṭ 

A yuɛer lweḥc uzekka 

Mi skren rrebɛa lḥyu 

A yemma ḥenna ayemma 

Tamɛezit ɣef lebḥer 

Am-ifkan ayt rebbi 

Ssuq fell-am i yeɛmer 

Taɣrast i yellan daxel 

Gra-s tiziwa at ɛmer 

Tettru lala fatima 

Tulli-d d yiɛli 

Tettru ɣef warraw n baba-s 

Ddan d urumi 

Tettru lala fatima 

Mi tuli ɣef ttaq 

Twala aɛdaw i lbḥer 

Ul-is ɣer daxel izdeqdaq 

Acewwiq wiss sin(02): 

A kayak leɛlam d ajdid 

Yettseqsiq am ugrus 

Slalwem-tt a lxalat 

ɣef le grup n si ɛmiruc 

akayak leɛlam d ajdid 

fell-as ayyur d itri 

slalwem-tt a lxalat 

ɣef lgrup n si mɛemri 

akayak leɛlam d ajdid 

fell-as yemmut umlyun d uzgen 

slalwem-tt a lxalat 

ɣef legrup n ben bulɛid 

acewwiq wis kraḍ(03): 

Ay aɣanim n Weqqas 

Fell-ak i sekreɣ s lkas 

Tameɣra n yiṭ-a tecbeḥ 

Tewwi-d ayetma-s 

Ay aɣanim n Ticcy 

Fella-k sekreɣ s likaci 

Tameɣra n yiṭ-a tecbeḥ 

lḥala tewwi-d lɣaci 

Ay aɣanim n Weqbu 

Fell-ak sekreɣ s ugaru 

Tameɣra n yiṭ-a tecbeḥ 

Leḥyat i win teddu 

Ay aɣanim n Luta 

Fell-ak sekreɣ i ṭṭabla 

Tameɣra n yiṭ-a tecbeḥ 

deg lḥyat-nwen merra. 

Acewwiq wis ukuẓ(04): 

A tadellaɛt wemdun 

Iwta uɣebbar teddendun 

Ad necker lal n tmeɣra 

A taɣeggat umlyun alala 

A tadellaɛt n terga 

Iwta uɣebbar tettnedda 

Ad necker lal n tmeɣra 

A taɣeggat n twiztin alala 

A tadellaɛt n yiɣzer 

Iwta uɣebbar tfeẓẓer 

Ad necker bab n tmeɣra 

A taɣeggat n ddheb alala 

A tadellaɛt n tebḥirt 

Iwta uɣebbar teddeḥdiḥ 

Ad necker bab n tmeɣra 

A taɣeggat lfeṭṭa alala . 

Acewwiq wiss semmus(05): 

Tamɣart teqqim s berra 

Teqqim tettraja lqahwa 

Tislit ur nuggad rebbi 

Tewwi-yas-d ttelwa 

Tamɣart teqqim ɣef ssur 

Teqqim tettraju sḥur 

Tislit ur nuggad rebbi 

Teǧǧa-tt i ccer almi  d lefṭur 

Tamɣart teqqim ɣef umnar 

Teqqim tettraju amɣar 

Tislit ur nuggad rebbi 

Teqteɛ-as ula d agnan 

Tamɣart teqqim ɣef wussi 

Teqqim tettraju as-tefsi 

Tislit ur nuggad rebbi 

Teqteɛ-as ula d imensi 

Tamɣart teqqim deg waddaynin 

Teqqim tettraju as-tekkes iniyen 

Tislit ur nuggad rebbi 

Tsers-d ula uɛudiwen 

Acewwiq wis sḍeṣ(06) 

tamɣart-im ḍḍed lferḥ-iw 

ɣas kkes anzyum tura 

ha-t-an ad jewjen warraw-im 

metruḥun s nuba 

megreɣ-d mmi ɣer tewwurt 

yewwi-d rrebḥ iḍulan 

mačči d afqaɛ i feqɛeɣ 

a rebbi efk-as ilemyan 

biɣiɣ ay d-ifek lḥeqq-iw 

xirella iɛewzeɣ uḍan 

tamɣart-iw ḍḍed lferḥ-iw 

ɣas kkes anzgum tura 

megreɣ-d mmi deg lxmis 

iẓra-yi yebra i wallen-is 

mačči d akrah iyi-ikreh 

d lehdur n tmeṭṭut-is 

tamɣart-iw ḍḍed lferḥ-iw 

ɣas kkes anzgum tura 

megreɣ-d mmi deg weqbu 

yeẓra-iyi yebɣa ad ittru 

mačci d akrah iyi-ikreh 

yugga-d lala-s as-tebru 

acewwiq wiss ṣa(07): 

Jwjej i mmi s ukridi 

Ferḥeɣ wwiɣ-d mm timi 

A yemma taxeddeɛet-iw 

Truḥ tewwi-yi mmi 

Nniɣ-ak a mmi iɛzizen 

Tegguma at-qqen aqrwac 

Anef-as anef-as a yemma 

A tan txeddem li mic 

Nniɣ-ak a mmi ɛzizen 

Tegguma teqqen aɣyul 

Anef-as anef-as a yemma 

Akan d as-xerben lkḥul 

Nniɣ-ak a mmi ɛzizen 

Tegguma teqqen izgaren 

Eǧǧ-iyi trunkil a yemma 

Nekk wwiɣ-tt-id s imlyan 

Nniɣ-ak a mmi ɛzizen 

Tegguma att-seww aɣrum 

Anef-as anef-as a yemma 

Tuggad as-ttwaɣen waccaren . 

 

Rbiḥa 

Acewwiq amezwaru(01): 

Aya mmi lmesbeḥ n ddheb 

Deg fransa ilehhej 

Awi yeqqlen am tagut 

deg Fransa as-ihudd tawwurt 

A sswalḥin s ljemla 

Ad iwelli mmi seg lɣerba 

Aya mmi axelxal n lfeṭṭa 

G lalman i yettenɣettal 

Awi yeqqlen am uɣebbar 

As-yekkat ɣef umnar 

Aswalahin anda ma tellam 

Ad iwelli mmi ɣer uxxam 

Ay a mmi a rrih lwali 

A win tewwi lpari 

Aw iqlen am ṭṭir 

ɣer ɣur-s ad yeffeffer 

aswalaḥin tiɛzizin 

jebremt-iyi-d mmi ɣer tmurt 

 

acewwiq wis sin(02): 

ammi a lqqed leɛlam    ala   la 

ma d zwaǧ ulac fell-as    a la la 

tin yebɣan  ad tezweǧ mmi   a la la 

as-tebnu axxam     a la la 

a mmi a yucbiḥ am lefnar    a la la 

yezwaǧ yuɣal d aḥeyyar    a la la 

tin yabɣan a tezweǧ mmi    a la la 

ittawi did-s amelyar a la la 

a mmi a yucbiḥ am lemri   a la la 

yezwaǧ yeɣɣa-t useqsi   a la la 

tin yebɣa, a tezweǧ mmi   a la la 

ittawi did-s ataksi    a la la 

a mmi a yucbiḥ d bulɛyun   a la la 

yezwaǧ yeɣɣa-t unezyum   a la la 

tin yebɣan a tezweǧ mmi 

a ttawi did-s myat melyun 

acewwiq wis kraḍ(03): 

a mmi ɛzizen albaz aḥrur 

yeṭṭfen lmesbeḥ deg ufus 

ad cekreɣ mmi ɛzizen 

a win yeǧǧuggen deg umnar 

ammi ɛzizen a leɛlam deg yigenni 

a win yekkaten lɣayṭa 

ad cekreɣ mmi ɛzizen 

a win i d-iḥejben amnar 

a mmi ɛzizen a ddheb d lmerǧan 

yetnadin f tsekkurt n uḍebbal 

ad cekreɣ mmi ɛzizen 

a win ɣef tekleɣ axxam 

acewwiq wis ukkuẓ(04): 

a taqcict a tanewwart n wezzu 

a tin ḥuben wayetmaten-is 

d amdiq n tyemmat i tedduri-tt 

dɛu rebbi am-yeḥyu i nutni 

a taqcict a tannewart udergis 

a tin ɣef yebna uxxam 

d amḍiq ameqqran iy-tettef-d 

dɛu rebbi am-iseɣzif leɛmer 

a taqcict a tanewwart n lmecmac 

a tin ḥubben warrac 

d amḍiq n urgaz i tettef-d 

dɛu rebbi a tt-yaɣ yizem 

acewwiq wis semmus(05): 

a yemma ɛzizen a tafat n ssbeḥ 

semḥ-iyi fell-i tɛetbet 

dɛu-iyi s lxir nekk d mmi-m 

d kemm i d- irebban 

ljenna ddaw iḍarren-im 

a yemma ɛzizen a ttejra leḥlu 

smeḥ-iyi fell-i terwit lemrar 

dɛu-iyi s lxir nekk d mmi-m 

d kemm i yiweṣsan 

rḍḍa-im yeswa ddunit 

 

meryem 

Acewwiq amezwaru(01) : 

Yehlek wul-iw 

Bexreɣ s ifer n remman 

Teswanayeɣ 

Qqaren-as medden sɛan 

Teɣli seḥḥa-w 

I tt-iseɣlin d iɣeblan 

Yehlek wul-iw 

Bexreɣ s ifer n lyamun 

Teswanayeɣ 

Qqaren-as medden sɛan 

Teɣli seḥḥa-w 

I tt-iseɣlin d anezgum 

Yehlek wul-iw 

Bexreɣ s ifer n teffaḥ 

Teswanayeɣ 

Qqaren-as medden tertaḥ 

Teɣli seḥḥa-w 

ɣef wayen ur ččiɣ sbeḥ 

Yehlek wul-iw 

Bexreɣ s ifer n ččina 

Teswanayeɣ 

Qqaren-as medden tesɛa 

teɣli seḥḥa-w 

itt-iseɣlin d lmeḥna 

 

Yehlek wul-iw 

Bexreɣ s ifer n uzemmur 

Teswanayeɣ 

Qqaren-as medden tettzur 

Teɣli seḥḥaw 

Itt-iseɣlin d yal lehdur. 

 

Acewwiq wis sin(02) : 

Ahaha   Tamɣart-iw a tamɣart-iw 

Ahaha   Am snenla deg umeggaḥ-iw 

Ahaha   Ya rebbi ṭewwel-as leɛmer 

Ahaha   D jidda-s warraw-iw 

 

Ahaha   Amɣar-iw a yamɣar-iw 

Ahaha   Am uxelxal deg uṭar-iw 

Ahaha   Ya rebbi tewwel-as leɛmer 

Ahaha   D jeddi-s n warraw-iw 

 

Ahaha   Talust-iw a talust-iw 

Ahaha  Am umqiyas deg ufus-iw 

Ahaha   Ya rebbi tewwel-as leɛmer 

Ahaha   Ya d ɛemti-s n warraw-iw 

 

Ahaha   Alus-iw a yalus-iw 

Ahaha   Am saɛɛa deg ufus-iw 

Ahaha   Ya rebbi tewwel-as leɛmer 

Ahaha   A d ɛemmi-s n warraw-iw 

 

Ahaha   Argaz-iw a yargaz-iw 

Ahaha  Am txatemt deg ufus-iw 

Ahaha   Ya rebbi ṭewwel-as leɛmer 

Ahaha   D baba-s n warraw-iw 

 

Ahaha   ṭanuṭ-iw a tanuṭ-iw 

Ahaha   Am lbumba deg uɛebbuṭ-iw 

 

Ahaha   Ya rebbi senqes-as leɛmer 

Ahaha D taɛdawt n warraw-iw 

Lubna 

Acewwiq amezwaru(01): 

Alla ala alla ala 

Yemma yemma ufiɣ amal deg salu 2 

Zzin lqama terna telsa ṭṭalu 

Alla ala alla ala 

Yemma yemma ufiɣ amal deg liskali  2 

Zzin lqama terna telsa fergani 

Alla ala alla ala 

Yemma yemma ufiɣ ayad deg ṭiras  2 

Zzin lqama yerna-yas aḥerras 

Alla ala alla ala 

Yemma yemma ufiɣ ayad deg birru 2 

Zzin lefhama yerna-yas astilu 

Alla ala alla ala 

Yemma  yemma ufiɣ amal deg kurwar 2 

Zzin lqama terna-yas abinwar 

Alla ala alla ala 

Acewwiq wis sin (02) 

Ferḥeɣ jewjeɣ nnan-id dakuliji 

A yemma ziɣent isɛa akridi 

Alla alla alla alla 

Ferḥeɣ jewjeɣ nnan-id d sirvayu 

A yemma ziɣent  d abwayu 

Alla alla alla alla 

Ferḥeɣ jewjeɣ nnan-id d selṭan 

A yemma ziɣent d ciṭan 

Ferḥeɣ jewjeɣ nnan-id  dajenyur 

A yemma ziɣent ictaq amenjur 

Alla alla alla alla 

Ferḥeɣ jewjeɣ nnan-id d akuliji 

A yemma ziɣent  ictaq akursi 

Alla alla alla alla 

Acewwiq wis krḍ(03) : 

Atamɣart n temɣarin I d-ijnan tifunasin 

Tura d nnuba n teslit tečča-yin-tt dtimilfayin 

Alla alla alla alla 

A tamɣart n temɣarin i d-ijnan akarlaj 

Tura d nnuba n teslit tečča-yin d afermaj 

Alla alla alla alla 

A tamɣart n temɣarin i d-ijnan lbaṭima 

Tura d nuba n teslit tečča-yin deg liristuru 

Alla alla alla alla 

A tamɣart n temɣarin i d-ijnan ixxamen 

Tura d nnuba n teslit tečča-yin diḥitawen 

Alla alla alla alla 

Acewwiq wis ukuẓ(04) : 

Alla alla alla alla 

A yaṭellaɛ ibawen I d-isan seg yigawawen 

Ma tebɣit I nemejwaj tbaɛ imma-k s uhraw-n 

Alla alla alla alla 

A yaṭellaɛ n lubya id-isan seg libya 

Ma tebɣit  i nemejwaj tbaɛ imma-k s lbumba 

Alla alla alla alla 

A yaṭelaɛ n lebsel id-isan seg leqser 

Ma tebɣit i nemejwaj tbaɛ imma-k s lmezber 

Alla alla alla alla 

A yaṭellaɛ n baṭaṭa id-isan seg xerraṭa 

Ma tebɣit i nemejwaj tbaɛ imma-k s lbala 

Alla alla alla alla 

Acewwiq wis semmus (05) : 

Tiqcicin n la siti iɛecqen lehwawi 

Ataksi ni-di-ɛeddan d as-anint bunjur mersi 

Alla alla alla alla 

Tiqcicin n xerraṭa iɛecqen ruba 

Aṭaksi ni di-ɛeddan d as-anint bunjur sava 

Alla alla alla alla 

Tiqcicin n suq letnin iɛecqen sin sin 

Aṭaksi i d iɛadan d as-anint aya sin 

Alla alla alla alla 

Tiqcicin n itaɛlumḥend iɛacqen abeluṭ 

Ataksi i d iɛeddan d as-anint abelluṭ iččur d azermamuṭ 

Alla alla alla alla 

Acewwiq wis ṣdis (06) : 

Alla alla alla alla 

Ṭaṭegalṭ-nneɣ rric uzemmur 2 

Nusa-d  att-nawi 

Tebr-d i uzemzur 

Alla alla alla alla 

Ṭaṭegalṭ-nneɣ rric n lebsel 2 

Nusa-d att-nawi 

Dilli-s n laṣel 

Alla alla alla alla 

Ṭaṭeggalṭ-nneɣ rric ufiras  2 

Nusa-d att-nawi 

D illi-s uɣilas 

Alla alla alla alla 

Ṭaṭeggalṭ-nneɣ rric n ččina 2 

Nusa-d att-nawi 

Dlli-s n tnina 

Alla alla alla alla 

Safya 

Acewwiq amezwaru(01) : 

Alla lla alla ala 

A yiqeffafen icerq-d yiṭij 

Tislit teṭraja udem-is itfeṭwij 

Alla alla alla alla 

A yiqeffafen atan d lɛacra 

Tislit tettraja tɛal ccuca 

Alla alla alla alla 

A yiqeffafen atan d leḥdac 

Tislit teṭtraja tɛal lmakyaj 

Alla alla alla alla 

A yiqefafen atan d ṭhur 

Tislit teṭraja udem-is innur 

Alla alla alla alla 

A yiqefafen atan d lɛaser 

Teslit tetṭraja udem-is iɛajer 

Alla alla alla alla 

A yiqeffafen atan d lmaɣreb 

Tislit teṭtraja udem-is isberber 

Alla alla alla alla 

A yiqeffafen atan d lɛica 

Tislit tetṭraja lmaɛciya 

Alla alla alla alla 

Acewwiq wis sin (02) : 

Alla alla alla alla 

I xedmeɣ d lxir iruḥ 

Alla alla alla alla 

Jewjeɣ i mmi amenzu 

Alla alla alla alla 

Xedmeɣ tameɣra s zzhu 

Alla alla alla alla 

Ma di wwiɣ i uxxam-iw 

Alla alla alla alla 

Tesali-iyi laṭansyu 

Alla alla alla alla 

Jewjeɣ i mmi alemmas 

Alla alla alla alla 

Ferḥeɣ wwiɣ-d tamwanast 

Alla alla alla alla 

Ma di wwiɣ i uxxam-iw 

Alla alla alla alla 

Teqqel-iyi d lweswas 

Alla alla alla alla 

Jewjeɣ i mmi aneggar 

Alla alla alla alla 

Ferḥeɣ wwiɣ-d tanina 

Alla alla alla alla 

Ma di wwiɣ i uxxam-iw 

Alla alla alla alla 

Tewwi-iyi mmi truḥ 

Alla alla alla alla 

Acewwiq wiq kraḍ0(03): 

Ssekreɣ-d mmi s lgufriṭ 

Alla alla alla alla 

Fella-s ayrwiɣ leɣṭiṭ 

Alla alla alla alla 

Mi ṭewweṭ cehriya 

Alla alla alla alla 

Ina-k wlh ul in-tezriṭ 

Alla alla alla alla 

Ssekreɣ-d mmi s ččina 

Alla alla alla alla 

Fella-s rwiɣ lmeḥna 

Alla alla alla alla 

Mi igaɛmer d argaz 

Alla alla alla alla 

Iwwi-iyi i dar lɛajaza 

Alla alla alla alla 

Ssekrɣ-d mmi s lbanan 

Alla alla alla alla 

Fall-as rwiɣ demmar 

Alla alla alla alla 

Mi igaɛmer d argaz 

Alla alla alla alla 

Ina-k ul tellit d imma 

Alla alla alla alla 

A rebbi fi-d yelli 

Alla alla alla alla 

Igaɛmer ixdem fell-i 

Alla alla alla alla 

Ma mmuteɣ tettru fell-i 

Alla alla alla alla 

Wwiɣ-d tislit m iberdan 

Alla alla alla alla 

Acu di isebber rruḥ 

Alla alla alla alla 

Mi i tsa i ɣur-i 

Alla alla alla alla 

Tenna-k d axxam imeɣban 

Alla alla alla alla 

Ixedmeɣ deg lxir iruḥ 

Alla alla alla alla 

Acu di isebber rruḥ 

Alla alla alla alla 

Ixedmeɣ deg lxir iruḥ 

Acewwiq wis ukuẓ(04) : 

Alla alla alla alla 

Ɛahdeɣ jwaj usekran 

Alla alla alla alla 

Tiɣimit-is deg yiɣezran 

Alla alla alla alla 

Ulama qqimeɣ yid-s 

Alla alla alla alla 

Iḥekku-yi-d ɣef yiqerɛan 

Alla alla alla alla 

A yemma ɣur-i tamɣart 

Alla alla alla alla 

Ma treɛaḍ yuta uɣebar 

Alla alla alla alla 

Ɛahdeɣ jwaj n umexlul 

Alla alla alla alla 

Tiɣimt-is deg lkanun 

Alla alla alla alla 

Ulama qqimeɣ yid-s 

Alla alla alla alla 

Iḥekku-yi-d ul-is iččur 

Alla alla alla alla 

A yemma ɣur-i tamɣart 

Alla alla alla alla 

Ma treɛaḍ tella tagut 

Alla alla alla alla 

Ɛahdeɣ jwaj umigri 

Alla alla alla alla 

Tiɣimit-is ɣef ukursi 

Alla alla alla alla 

Ulama qqimeɣ yid-s 

Alla alla alla alla 

Akan iččenif fell-i 

Alla alla alla alla 

A yemma ɣur-i tamɣart 

Alla alla alla alla 

Ma treɛaḍ illa usegna 

Alla alla alla alla 

Ɛahdeɣ jwaj umejmaj 

Alla alla alla alla 

Tiɣimit-is deg lfilaj 

Alla alla alla alla 

Ulama qimeɣ yides 

Alla alla alla alla 

Iḥekku-yi-d  ɣefufermaj 

Alla alla alla alla 

A yemma ɣur-i tamɣart 

Alla alla alla alla 

Ma treɛaḍ  yeḥmel wasif 

Alla alla alla alla 

Ɛahdeɣ jwaj bu luru 

Alla alla alla alla 

Tiɣimit-is s ugaru 

Alla alla alla alla 

Ulama qqimeɣ yid-s 

Alla alla alla alla 

Iḥekku-yi-d ɣef duru 

Alla alla alla alla 

A yemma ɣur-i tamɣart 

Alla alla alla alla 

Ma treɛaḍ yuta ugrus 

Alla alla alla alla 

Ulama qqimeɣ yid-s 

Alla alla alla alla 

Tḥekku-yi-d ul-is d asemmaṭ 

Alla alla alla alla 

Acewwiq wis semmus (05): 

Alla alla alla alla 

Fetleɣ seksu s lfetla 

Alla alla alla alla 

I temɣart mm cemma 

Alla alla alla alla 

Ṭewweṭ-d lmaɛciya I tteɛacciɣ 

Alla alla alla alla 

Tenna-s ulac lbena 

Alla alla alla alla 

Fetleɣ seksu s umesmar 

Alla alla alla alla 

I temɣart mm uɣesmar 

Alla alla alla alla 

Ṭewwṭ-d lmaɛciya I ttɛacciɣ 

Alla alla alla alla 

Tḥekku fell-i I umɣar 

Alla alla alla alla 

Fetleɣ seksu d azehran 

Alla alla alla alla 

I temɣart mm iwerzan 

Alla alla alla alla 



102 
 

Ṭewweṭ-d lmaɛciya I ttɛacciɣ 

Alla alla alla alla 

Tḥekku fell-i I lusan 

Alla alla alla alla 

Fetleɣ seksu daquran 

Alla alla alla alla 

I temɣart mm leqmar 

Alla alla alla alla 

Ṭewwṭ-d lmaɛciya i ttɛacciɣ 

Alla alla alla alla 

Tḥekku fell-i i tnuṭin 

Alla alla alla alla 

Acewwiq wis sdiṣ(06): 

Alla alla alla alla 

Wwiɣ-d tislit i mmi 

Wwiɣ-adi s umelyar 

Lɛid tameqrant ṭewweṭ-d 

Deg tɛacurt ṭebṭa lḥara 

Alla alla alla alla 

Wwiɣ-d tislit I mmi 

Wwiɣ-adi s umelyun 

Lɛid tameqrant ṭewwṭ-d 

Deg tɛacurt ṭebṭa It uxxam 

Alla alla alla a lla 

Wwiɣ-d tislit I mmi 

Wiɣadi s ljelbab 

Lɛid tameqrant ṭewweṭ-d 

Deg tɛacurt terra-id lbab 

Alla alla alla alla 

Wwiɣ-d tislit I mmi 

Wwiɣ-adi d salafi 

Lɛid ṭameqrant ṭewweṭ-d 

Deg tɛacurt ṭeqṭeɛ-i i ttɛacciɣ 

Alla alla alla alla 

Wwiɣ-d tislit I mmi 

Wwiɣ-adi s uximar 

Lɛid tameqrant ṭewwṭ-d 

Deg tɛacurt ṭqeṭqi lqahwa 

Alla alla alla alla 

Acewwiq wis ṣa(07) : 

Alla alla alla alla 

Kkiɣ d luṭa ixf-iw ikunṭa 

A bab tmeɣra lemri bu leɣṭa 

Alla alla alla alla 

Kkiɣ d zrir yessawal ubendir 

A bab tmeɣra akbub leḥrir 

Alla alla alla alla 

Kkiɣ tserfin ɣlint-i xemsin 

A bab tmeɣra ddheb deg tfastin 

Alla alla alla alla 

Kkiɣ d uzqaq issawal ujawaq 

A bab tmeɣra lwerd aleqqaq 

Alla alla alla alla 

Acewwiq wis ṭam(08) : 

Alla alla alla alla 

A lal tmeɣra u nessin isem-im 

Aṭer-d iceṭḥeṭ tameɣra n mmi-m 

Alla alla alla alla 

A lal tmeɣra nnwar ufiras 

Aṭer-d I ceṭḥeṭ tameɣra uɣilas 

Alla alla alla alla 

A lal n tmeɣra nnwar lbesbas 

Aṭer-d iceṭḥeṭ tameɣra n lbaz 

Alla alla alla alla 

A lal n tmeɣra nnwar n wuzzu 

Aṭer-d iceṭḥeṭ tameɣra umenzu 

Alla alla alla alla 

A lal n tmeɣra nnwar ukermmus 

Ater-d Iceṭḥeṭ   tameɣra n ɛarus 

Alla alla alla alla 

A lal n tmeɣra nnwar n yidmim 

Ater-d Iceṭḥeṭ tameɣra n mmi-m 

Alla alla alla alla 

 

NWARA 

Acewwiq amezwaru (01) : 

Alla alla alla alla 

Awen-d-iniɣ acewwiq 

Win ibɣan ad yecfu ad yecfu 

Lwaldin am tcemmaɛt 

Ma tensa ifuk zzhu 

Alla alla alla alla 

Awen-d-iniɣ lemɛani 

Ma ɣelṭeɣ sameḥt-iyi 

Alla alla alla alla 

Lwaldin am tcemmaɛt 

Ma tensa lbenna ul teqqim 

Alla alla alla alla 

Awen-d-iniɣ ayen yellan 

Iwɛer lḥuj imawlan 

Alla alla alla alla 

Lwaldin am tcemmaɛet 

Ma tensa yeɣli-d ṭṭlam 

Alla alla alla alla 

Ljamaɛ yemɣin d i lili 

Tɣabet a yizem lɛali 

Alla alla alla alla 

Lmut-ik a baba ɛzizen 

I d-yeɣli udrar fell-i 

Alla alla alla alla 

Iruḥ-d ubeḥri n meɣres 

Yesseɣli-d fell-i lweswas 

Alla alla alla alla 

A yimjereb deg ddunit 

Yeṭɣiṭ win ul nesɛa yemma-s 

Alla alla alla alla 

 

 

 

 

 

 

 



      Agzul  

             Tazrawt-a d tin ikecmen deg taɣult n tsekla timawit terza tawsit n tmedyazt 

« acewwiq» i d tawint tlawin deg temnaḍt n Tizi n Berber. 

            Iswi-ines d assisen n wammud n yicewwiqen yellan deg temnaḍt-nnid uglam n 

yiwudam yellan deg-sen.  Amahil nebna-t ɣef useqsi agejdan « amek yettili uglam n 

yiwudam deg tmedyazt taɣerfant n tamnaḍt n Tizi n Berber, Iwakken ad nerr ɣef 

useqsi-ya, nebda amahil-a ɣef kraḍ n yiḥricen. 

        Aḥric amezwaru d aḥric n tesnarrayt deg-s yellaḏ ussisen n temnaḍt anda id 

nessasen tamnaḍt , d ussisen n wammud n yicewwiqen d tmessulɣa; d tarrayt ara 

nesqdec deg unadi akk tmental n ufran n usentel. Ma deg uḥric wiss sin d aḥric n teẓri 

newwi-d awal ɣef tbadutin n kra n tmiḍranin tiẓrayanin. Aḥric wiss kraḍ d aḥric n 

tesleḍt nebḍa-t ɣef sin n yimuren: Amur amezwaru terza tukssa d usenqzḍ n yiwudam 

yellan deg wammud id-negmer, nesqdec kra n yizamulen akken ad neglem iwudam 

yettilin daxxel n wammud ama d acekker neɣ d aɛayer i yiwudam-nni,  ma deg umur 

wiss sin, nerra lwelha-neɣ i weglam n yiwudam deg wammud,deg-s neḍfer tarrayt i 

rssen ɣef tawil n tfelwit. Ɣer taggara nefk-ad anamek n uzamul-nni seld n ticki n 

yinumak-nsen.   

Awalen isura 

Tizi n Berber, Icewwiqen, Imesulɣa, tasnazmult, Izamulen, Iwudam, Bgayet.           

